
Aldizkari hau Euskal Herriko
herri aldizkari eta euskara elkarteen
Topaguneko partaidea da

ERAKUNDE LAGUNTZAILEAK

Erandioko Udala

egon ginen > Uribe Kostako Gazte Martxa

Aldizkari honek 
Eusko Jaurlaritzaren

Kultura Sailaren dirulaguntza jaso du

gugeu

Udazken arratsaldetan
“iluntzen duenean, hostoak erortzen dira negar tanten moduan...”. Baina
maitaleek ez dituzte azken besarkadak parke hutsetan ematen, Uribe Kostako
parkeak jendez gainezka baitaude (Karibean oporretan zeuden guztiak bueltatu
dira dagoeneko). Are gehiago asteburua bada, eta eguzkiak “ki-ku” egiten
badu. Eta hostoak erortzen direla... ez dakigu negutegi efektua izango den,
baina ondino ez dira kaleak hosto gorriz gainezka ikusten. Hala ere, udazkena
heldu dela badakigu (Gaur Egun saioko eguraldi-gizonak baieztatu digu). 

Eta gurean, badakizue; hitzak eta irudiak. Eta, oraingo honetan, irudiak
paper protagonista hartu du, inoiz baino gehiago. Getxophotoko muntaia lanen
inguruko bilduma ederraz gain, kameraren atzean egon ohi direnak, aurrean
jarri ditugu oraingoan; Eduardo Camino, Miguel Grijelmo eta Naiara Goikoetxea
argazkilariakaz egon gara. Agian, eurek egindako argazkiak ikusiko dituzue
noizbait gure orrietan; badakizue, Uribe Kostako argazkilari (edo zaletu) orok
lekua dauka UKn. 

UKko lantaldea

Urdulizko Udala

Urratsez urrats, pausoz pauso badoa Uribe Kostako gazte mugimendua. Aurtengo martxak Lemoiztik Erandiora
gurutzatu zuen eskualdea irailaren 20an eta 21ean. Helmugara iristean adierazi zutenez, “gazteok zapalduak
ditugun eskubideak defendatu, eta gure egitasmo propioak eraikiko ditugu; martxa hau izan da horren adibiderik
garbiena”. Aldarrikatu zuten AHT ez dutela gura, eta “txikizio” hori gelditzera doazela; hezkuntza sistema propioa
eraikitzera doazela, “gune askeak diren gaztetxeetan” lanean jarraituko dutela eta etxebizitza eskubidea egia
bihurtuko dutela. Martxan bildutako ehundik gora lagunek ozen oihukatu zuten “independentziaren aldeko tirada”
irabaziko dutela. Argazkian Barrikako hitzaldia ageri da. Ukberri.net guneak utzi digu, eskerrik asko!

[irudia]

Erdi Aroko azoka / Irailaren 19tik 21era Erdi Aroko giroaz jantzi ziren Algortako kaleak. Trobadoreak,
txerpolariak, edabe eta belar saltzaileak, artisauak... Basagoiti kalea eta San Nikolas enparantza girotu zuten guztien artean. Gainera,
eguraldia lagun izan zuten, eta saltokiak jendez gainezka egon ziren. Azken urteotan bogan jarri dira mota honetako azokak.
Batzuk goikoa bezalako su espektakuluakaz edo antzekoakaz gozatzera hurbiltzen dira; beste batzuk aldiz, kontsumoaren sukarrak
bultzatuta, eraztun ederrak eta pastel gozoak erostera. Zoritxarrez edo zorionez, kontsumo gizarte batean murgilduta bizi gara, eta
edozein aitzakia bihurtzen dugu erosteko arrazoi. m / Argazkia: Ane Basagoiti

ALGORTA, IRAILAK 20

Iraganez doa denbora* beti / ASTRABUDUKO MEZO KALEA
* Denbora: gauzak gertatzen eta izakiak aldatzen diren bitarte mugagabea.

[lehen]

[orain]

[talaia]

uribitakora > hegoak ebaki nizkion

1

Ai ama, zer da hori?
Arakatu goia!
Usoa izateko
popan du bagoia,
zikoina izateko
dirudi meloia...
Ama, zer da hegorik
gabeko dragoia
edota sugandila
super erraldoia?

2

Ai aita, zer da hori?
Zerura begira!
Herensuge berde bat
datorkit begira
gorputza lotua du
hamaika harira...
Igual aireratu da
zeru-inauterira
edo irudimenaren
mundutik jausi da.

3

Sopelan berpiztu da
dragoien mitoa
mitoa ez den arren
beti-betikoa,
Hegoen faltan badu
euskarri nahikoa,
Zeruan zehar doa
dragoi magikoa
edo agian dragoi
ortopedikoa.

Testua: Xa2 Paya
Argazkia: Asier Mentxaka

* Doinua: Agur sagar beltzaran 

Sopelan ospatutako Aireko Inauteriak, irailean; Dragoiaren hegaldiak irabazi zuen lehiaketa

Uribitakoran parte hartu nahi duzu?
Bidal iezaguzu atal honetan agertzea

nahi zenukeen argazkiren bat, eta
bertan ikusiko duzu: bertso eta guzti!

uk@aldizkaria.biz

[talaia]

Uribe Kostan ere baditugu energia nuklearraren arrastoak

getxo > emakumeek herriari egindako ekarpena ikertzeko beka 

Getxok dituen 343 kaletatik 14k baino ez dute emakume izena 

Gaur egun 36.000 arma nuklear baino gehiago
daude munduan, eta haietatik 400 inguru eztanda
egiteko prest. Hori salatzeko, eta zentral
nuklearren arriskuez ohartarazteko asmoz, In-
Security: Dilema nuklearra izeneko erakusketa
hartuko du Gernika-Lumoko Bakearen museoak
urtarrilaren 25a arte. Ashley Woods, Real
Exhibition Development Gobernuz Kanpoko
Erakundeko kidea da erakusketaren antolatzailea;
GKEaren eta Nazioarteko Gurutze Gorriaren
laguntzagaz osatu du bilduma. Bost atal ditu
erakusketak; energia nuklearraren sorreraren
azalpen laburra du sarreran. Kritika asko jaso
dituen arren, Woodsek gogoeta egitera bultzatu
gura ditu ikusleak erakusketagaz, beharrezkoa
ikusten baitu belaunaldi berriak informatzea. m

erakusketa > energia eta arma nuklearrak Bakearen museoan

saiazgetaria
HOTELA

Roke Deuna 25
280808
Getaria
Gipuzkoa www.saiazgetaria.com / info@saiazgetaria.com / t. (+34) 943 140 143 

...harria                 ...lehengo garaiak...                       ...itsasoa

Getxok dituen 343 kaletatik 14k baino ez dute
emakume izena. Gurean ere, historia ofizialetik at
mantendu da urteetan zehar andrazkoen ekarpena.
Horrekin amaitu, eta merezi duen tokia emateko
asmoz, “Emakumeen ekarpena Getxoko historian”
izenburua duen ikerketa beka deitu du Getxoko
Udaleko Berdintasun Zerbitzuak. Norbanakoak
edo taldeek har dezakete parte, eta dotazio
ekonomikoa 7000 eurokoa izango da. Beka eskatu
ahal izateko, gehienez 10 orri izango dituen lan
proiektua aurkeztu behar da azaroaren 15a baino
lehen. “Emakume batek modu indibidualean,
emakume talde batek edo Getxoko emakumeek
kolektibo gisa historian eginiko ekarpena”
aztertzea da ikerketaren helburua. Interesa,
bideragarritasuna, azalpenen argitasuna eta gaiaren
ezagupena hartuko dira kontuan proiektua
aukeratzeko. m



[talaia]

Erandioko Bekoa eskolan emango da ikastaroa azaroko martitzenetan

Asko dira lanerako beharrezkoa dutelako, euren
euskara maila neurtu gura dutelako edo soilik gogoa
dutelako EGA ziurtagiria atera guran dabiltzanak;
baina, euskaltegira hurbiltzeko denbora faltagatik
edo lotsagatik, hurrengo urterako utzi dutenak.
2008-2009 ikasturteari begira, on-line burutuko
den EGA ikastaroa eskainiko du AEKk. Ikasleek,
tutorearen aholkularitza, eta jarraipen etengabea
izango dute. www.e-gela.aek.org gunean aurki
dezakete beharrezko guztia, eta Moodle plataforma
erabilerrazari esker, informatikan adituak izan barik
burutu ahal izango dute ikastaroa. Bestalde,
Gorlizen, EGA Autoikaskuntza sistemaren bitartez
eskainiko da lehenengoz. Honetan, betiko teknikak,
eta ordenagailu bidezkoak tartekatzen dira. Zerbitzu
horietaz gain, orain arte eskainitakoak aurkitu ahal
izango dira Uribe Kostako euskaltegietan,
glotodidaktika ikastaroa, barnetegiak eta itzulpen
zerbitzua, besteak beste.  m

aek > EGA ikastaroa on-line egiteko aukera Uribe kostan

www.e-gela.aek.org gunearen bitartez eskainiko dira EGA on-line ikastaroak

Software librearen aldeko kanpaina abiatu zuten
hainbat software erabiltzailek irailaren 20an,
Software Librearen Nazioarteko Egunean.
Manifestua kaleratu, eta sinadurak biltzeaz gain,
euskal erakundeek software librea susta dezaten lortu
gura dute. Dagoeneko, Uribe Kostako hainbat
elkartek eta banakok sinatu du
queremossoftwarelibre.org gunean aurki daitekeen
manifestua, UKBERRI.NET agerkari digitaleko
lagunak, edo Paul Rios eta Gorka Jakobe Palazio
blogariak, beste askoren artean. Erandioko Udalak,
Linux, Firefox edo antzeko beste software askeak
erabili ahal izateko ikastaroa antolatu du. Azaroko
martitzenetan izango da, arratsaldeko 18:30etik
21:00etara, Behekoa eskolan. Izena emateko epea
urriaren 24a arte egongo da zabalik. m

erandio > software librea erabiltzeko ikastaroa azaroan

[erretratua]

Tere Goikoetxea > Gorlizko joskintza dendako saltzaile ohia
Gazte garaiak gozotasunez gogoratzen baditu ere, Tere Goikoetxeak ez dio orainaldiari aurpegi txarrik jartzen, ezta gutxiago ere.
Zoriontsu bizi da Itsasbide kaleko bere “kasino” ederrean: “Nire ezkontzako bazkaria etxe honetan ospatu nuen, oraindik kasino izaten
jarraitzen zuenean. Etxe honetaz gain, kale honetan Portalena hotela zegoen soilik, gainontzekoa ortuak ziren”. Noizbehinka atarira irten, eta
jendea kalean gora eta behera joaten ikustea nahiko du entretenitzeko: “Antzina, Bilboko lau handiki baino ez ziren etortzen udan; orain
asko datoz. Polita da herriari ematen dioten giroa, ni ondo konpontzen naiz guztiekaz, gorliztar izan zein udatiar izan”. Gaztetan, “Novedades
Maite” tabako eta joskintza denda zabaldu zuen bere lehengusinagaz batera, horregatik oso ezaguna da herrian: “Inoiz ez dut arazorik izan.
Bezeroak oso ondo portatu dira nigaz, eta oraindik ere, askok dendagatik gogoratzen naute”. Santiago jaietan omenaldi txikia egin zion Udalak,
herriko emakume “beteranoena” izatearren: “Hunkigarria izan zen. Luntxa eta gero lore sortagaz etorri ziren, eta abesti bat kantatu zidaten”.
Aldatu badira ere, Gorlizko jaiak asko gustatzen zaizkio: “Lehen plazan dantzatzen zen, eta orain kale bazterretan”. Mendera heltzeko gutxi
falta bazaio ere, energiaz beteta dago Tere. m Argazkia: Ane Basagoiti / Testua: Maitane Nerekan

“Gorlizko jaiak asko aldatu dira; lehen plazan dantzatzen zen, orain kale bazterretan”

[getxo]

Krisiaren aurkako neurriak direla
onartuz, hurrengo urterako udal
tasa eta zergak bere horretan
mantentzea, hau da, ez igotzea
proposatu du Getxoko alkate
Imanol Landak, eta Getxon presio
fiskala baxua dela argitu du. 

Getxoko alkateak azaldu zuen legez,
“zerga presioa bi urtean %9,1 jaitsi dugu, aur-
ten ez delako Kontsumoko Prezioen Indizea
(KPI) aplikatu, eta datorren urtean ere ez dugu
egingo, hau da, 2007ko tasak eta zergak ez ditu-
gu ukituko, hobari -abantaila, onura- batzuk
indarrean jartzeko ez bada”. Erabaki horri
esker, EUSTATen (Estatistikako Euskal
Institutua) azken datuen arabera, Getxo
Bizkaiko 112 udalerrien zerrendako azken
postuetan legokeela jakinarazi du. Dena dela,
aurrekoari lotuta, eta PP alderdiak esandakoa
gezurtatzeko asmoz, Getxoko presio fiskala
baxua dela adierazi zuen: “Lehenengo 50 uda-
lerrien atzetik gaude eta EAEko hiru hiriburue-
tatik urrun; gainera, beraiek eduki ditzaketen
an-tzeko kalitatezko zerbitzuak mantetzen.
Getxoko tasen eta zergen gaineko benetako ira-
kurketa da hori, eta hortik aurrera zerga zehatz
baten irakurketa interesatua egon daiteke”.

Adierazpenok eta tasak izozteko propo-
samena oposizioko alderkiakaz izandako
elkarrizketek huts egin ostean egin zituen gu-
txiengoan dagoen Udal Gobernu Taldeko
buruak: “PSE-EEkoei ezin izan diegu gure
proposamena azaldu, PPgaz batera ezohiko
plenoan onartutako Udal Arautegi Organiko-
ari eta tasen eta zergen gaineko akordioari lotu-
tako auzi prozesuak konpontzen ez diren bitar-
tean ez baitute negoziatu nahi; PPk ez badu-

Datorren urterako, berriro ere, udal tasak eta zergak dauden
legez, bere horretan mantentzea proposatu du Udal Gobernu
Taldeko buru den Imanol Landak

Krisi zalapartatsua eta gainontzekoak

gu beraien proposamenagaz bat egiten, ez du
bestelako proposamenik egingo, eta beraiena
guk ezin dugu onartu planteatzen duen zergen
jaitsiera handiagatik”. Eta azkeneko
Udalbatzan ez zen ezustekorik egon, PPren
eta PSEren aurkako botuek behean azaldu-
ko diren hobarien onarpena eta beste egitas-
mo batzuetara (adb. Gobelaurre parkea)
dirua bideratzea eragotzi zuten. 

Iraileko Udalbatzan Landa buru duen
Gobernu taldeak proposatu zituen sei
hobariek (abantaila edota onura ekonomi-
ko) jarduera ekonomikoa sustatzea, energia
garbiak erabiltzea edota etxebizitza hutsak
alokatzea bultzatzea zuten helburu, krisia

«Jarduera ekonomikoa,
energia garbiak eta etxebizitza
hutsak alokatzea bultzatzeko

hobariak ez dira onartu»

Eguzki-energia aprobetxatzeko sistemak ipini dituzten etxeetarako %50eko hobaria proposatu zuten 

arintzeko asmoz gain. Proposatutako hoba-
riak ondorengoak ziren: Ekonomia
Jardueren Zergan kuotaren %50eko hobaria
mugarik gabeko kontratuagaz epe zehatz
batean behargin kopurua handitu duten
enpresentzat, eta zerga horretan martxan jar
litezkeen kooperatibentzat, Kooperatiben
Batasunentzat edo Federazioentzat kuotaren
%95eko hobaria ere; Eraikitze, Instalazio eta
Lanetako zergan kuotaren %95eko hobaria
interes bereziko edo udal erabilerako jardue-
retan; Ondasun Higiezinen Zergan Eusko
Jaurlaritzaren hutsik dauden etxebizitzen
programaren barruan utzitako etxebizitzeta-
rako zergaren %50 jaistea; eguzki-energia
aprobetxatzeko sistemak ipini dituzten etxe-
etarako %50eko hobaria; edota Trakzio
Mekanikodun Ibilgailuen Zergan ingurugi-
roa hobetzeko motor hibridoak erabiltzen
dituzten ibilgailuetarako %50 murriztea. m

Garaizar
berrikuntzak

tel: 944 430 52 43 / 607 952 977 • regaraizar@euskalnet.net
Illeta kalea 1• ALGORTA

• igeltserotza orokorrean
• etxebizitzak eta lokalak

• gremioak

[getxo]

Alangoko anbulatorio berria, Algortako Martikoena eta Alango kaleen artean, hiltegi ohitik hurbil

BERDINTASUNA
SUSTATZEKO LAGUNTZAK
Emakumeen parte hartze politiko eta
soziala sustatzeko, eta udalerrian gizonen
eta emakumeen berdintasuna bultzatzen
duten programetarako eta egitasmoetarako
dirulaguntzak eskatzeko epea zabaldu du
Getxoko Udalak (hilaren 20a azken eguna).
Emakumeek osatutako eta dirua irabazi
asmo bako erakundeei zein egoitza soziala
Getxon izanda, aipaturiko helburuak (goian
zehaztuak) lortzeko proiektuak egiten
dituzten bestelako taldeei begirako
laguntzak dira.

Informazio gehiago:
www.getxo.net

EGIZUREN HAINBAT
EKINTZA URRIRAKO
EGIZU ekimenak ere hasiera eman dio
ikasturte berriari, eta horretarako hainbat
ikastaro eta ekintza antolatu ditu, besteak
beste: euskarazko yoga ikastaroa (hilaren
batean hasiko da); iaz 180 lagunek parte
hartu zuten Berbalaguna ekimenean izena
emateko epea ere zabalik dago (berbala-
guna, gurasolaguna -begirale zerbitzuagaz-
eta Bizkaierazko berbalaguna); edota
Berbalagunon mendi taldekoak prestatu
duen mendi-bertso ekintza (hilaren 18an,
Gorbeiara irteera eta Bizkaiko bertso
txapelketako Zeanuriko saioa).

Informazioa: 619935541
www.blogari.net/egizu 

III.ARGAZKI LEHIAKETAN
PARTE HARTZEKO EPEA
ZABALIK
Europako Mugikortasun Iraunkorraren
Astea dela-eta antolatutako III.Argazki
digitalaren lehiaketan parte hartzeko epea
hilaren 15era arte dago zabalik. Lehiaketa
aurtengo gaia “Klima aldaketa eta Getxoko
aire garbia” izango da, eta parte hartzaileak
maila bitan banatuko dira 14 urtera
artekoak eta hortik gorakoak. Argazkiak
posta elektronikoz bidali beharko dira JPG
euskarrian: ingurugirolehiaketa@getxo.net.

Informazio gehiago:
www.getxo.net/semanamovilidad

Orain dela urte bi aurkeztutako egitasmoa
aurreikusitako eraikitze-epearen barruan gau-
zatu da, eta Alangoko (Algorta) osasun zentro
berria hilaren 6an hasi da zerbitzua eskaintzen.
Anbulatorio berriak 20.000 bat laguni eskaini-
ko dio zerbitzua (18.000 nagusiri eta 2.000
haurri), batez ere Alango, Jolaseta, Aiboa eta
Neguriko auzokideei, Bidezabalgo anbulato-
riora joan beharrean, aurrerantzean Alango-
kora joan beharko dute.

Oro har, Bidezabalgo anbulatorioari lana
arintzeko, eta erabiltzaileei zerbitzu hobea
eskaintzeko helburuagaz eraiki den Alangoko
anbulatorioak guztira 3.143 metro koadroko
azalera dauka, hiru solairu eta sotoaren artean
banatuta. Sotoan langileentzako aldagelak, ins-
talazio-gelak, biltegiak eta hainbat aparleku
daude; beheko soilaruan harrera-gunea, pedia-
tria kontsultategi bi, pediatria-erizaintzako

kontsultategi bi, sendaketa eta odol-ateratze
gela, andrazkoen arretarako gunea (emagina-
ren kontsultategia eta erditzea prestatzeko gim-
nasioa) eta eskola-osasunerako bulegoa egongo
dira; lehenengo solairuan egongo da asisten-
tzia-gunea, eta bertan sei familia-medikuntza-
ko kontsultategi, beste sei erizaintzakoak eta
errehabilitazio-gunea (gimnasio bat ere eduki-
ko duena) eta lan-osasunaren bulegoa; azke-
nik, bigarren solairuan ipini dituzte Uribe
eskualdeko Osakidetzako zuzendaritza (lehen
Leioako anbulatorioan zegoena, hala han
kontsultategi berrietarako lekua lotu da) eta
beste bulego batzuk. 

Ia 4 milioi euroko aurrekontuagaz eraiki
den Alangoko osasun zentroan 30 bat behar-
ginek egingo dute lan: 9 familia-medikuk, 2
pediatrek, 10 erizainek eta 7 administrazio-lan-
gilek. m

Alangoko anbulatorioak 
urriaren 6an zabaldu ditu ateak

san inazio
autoeskola

Telletxe, 13 / Tel. 94 460 00 45
ALGORTA

1951n sortua

LCC - A1 - A - B - BTP

baimenak
Torrene 2, ALGORTA

T. : 94 491 12 71

moda gaztea

opariak

[getxo]

—Beraz, argazkigintzak harrapatu zaitu?
—Txikitatik marrazten eta margotzen jar-
dun izan dut; horregatik, egia esan, ez nuen
uste nire lehenengo erakusketa argazkiz osa-
tutakoa izango zenik. Argazkigintzaren kon-
tua orain dela urte batzuk sortu zen, bat-
batean ikusten nituen hainbat kontu “harra-
patzeko” beharra sentitu nuen. Udan den-
datxo batean lan egin, eta hala erosi nuen
daukadan argazki-kamara erdi txukuna.
Nenbilen lekuetako argazkiak ateratzen ibili
da nire lantresna umila, eta gero sarean ipini
nituen, asmo handi barik; gogoko zituela esa-
ten hasi zitzaidan jendea, eta horrek gehiago
egitera bultzatu ninduen. Bartzelonako ego-
naldiak are bultzada indartsuagoa eman
zidan, eszenatoki berriak, kontu ezberdinak
aurkitu nituelako han.

—Ba al dago zure lanean ildo nagusirik?
—Arte Eder mundu horretan, egia esan,
nahiko “outsider”-a izan naiz; ikusten eta
ikasten nituen lanetatik asko nahiko pedan-
teak iruditzen zitzaizkidan. Apurtzaileak,
sufritzen duen jendearenak, leku marjina-
tuenak, haurtzaroko traumak islatzen dituz-
ten kontu arraroak... horrelako lanak ziren
nagusi, eta pedantekeria eta faltsukeria ku-
tsua hartzen nien. Argazkigintzan hasi nin-
tzenean ez nuen pentsatu “ez dut egingo
kontu horien (lehen aipatutakoak) gaineko
lanik”, baina banekien, ez zela izango horien
antzekoa. Begi-bistara zetozkidan gauzen
argazkiak egiten hasi nintzen; neure buruari
“hau” bilatzen dut edota bestea transmititu
gura dut planteatu barik, modu apalean eta
apurka topatzen nituen kontuen irudiak egi-

Naiara Goikoetxea (Getxo, 1983)

Arte Ederrak eta Bartzelonan Diseinu Grafiko graduondokoa ikasi ditu
Naiara Goikoetxea algortarrak. Marrazketa eta margoa landu izan du, baina
azken boladan argazkigintza du gogokoen. Irailean lehengo erakusketa ipini
du abian Gorlizko Udal Erakusgelan, argazki erakusketa, hain zuzen. 

ten nituen. Hori da Gorlizko erakusketatik
gehien gustatu zaidana, aurkeztu ditudan
argazki guztiak bizitako garai horren isla eta
ondorio direla, egindako bidearen pasarteak.
Ostera, aurrerantzean aurretiaz kontzienteki
prestatutako zerbait egiteko asmoa dut,
aurrelanketa daukan zerbait.
—Irudiek ba al dute elkarrekiko loturarik?
—Ez dut elkar lotzen dituen haririk bilatu,
baina badagoela uste dut, hala dio jendeak
behintzat; elkar lotzen dituen zerbait berezia,
desberdina badute, ikuspuntuan egon liteke
gakoa. Uste dut ikuspuntu desberdina ageri
dela, tipikoa ez dena; honegaz ez dut esan gura
neuk zerbait berezia dudanik, jendeak desber-

dinak zirela ikusteko gaitasuna izan duela
baino. Eta horrek poztu egin nau. Gogoko
dut argazkia balioestea; ez bakarrik argazki
itzela ateratzea lortu dudalako, horretarako
baliabideak izan ditudalako, eta nik gura beza-
la ateratzeko aukera izan dudalako; hau da,
argazkilari askok hau nahi dut ala bestea era-
bakitzeko aukera dute, adb.: zaldi disekatu bat
dagoen logela bat nahi dut, eta modelo bat
etzanda... argazki itzela, bai! Zelan ez da bada
itzela izango hori ateratzeko baliabide guztiak
lortzeko aukera izan baduzu! 
—Eta etorkizunari begira, zer?
—Argazki apetatsuagoak egin gura ditut,
erakutsi nahi dudana nahita sartu gura dut;
argazki txundigarriagoak. Bestalde, Donos-
tiako Parafernalia galerian beste erakusketa
bat egiteko deia jaso dut; Bilbon zabalduko
dugun galeria berrian lan egingo dut... Gura
nuke, ni legez, hasiberria den jendeari auke-
ra bat eskaintzea bertan.  m

«Arte Eder mundu horretan
nahiko “outsider”-a 

izan naiz»

Naiara Goikoetxea > artista

“Erakusketako argazkiak bizitako garai baten
isla dira, egindako bidearen pasarteak”

Maskarada taldeko lagunak izango dira  Antzerki Jardunaldietan

ONDAREA JARDUNALDI
EUROPARRAK GETXON
ERE OSPATUKO DIRA
Europar Batasunaren laguntzaz Europako
Kontseiluak bultzatzen dituen Ondarearen
Jardunaldiak Europako hamaika
herrialdetan antolatzen dira, eta aurten
Getxoko Turismo Bulegoak gure udalerrian
zerbait antolatzeko ahalegina egin du.
Jardunaldion aurtengo gai nagusia
“Arrantza eta baserri-giroko bizitza eta
tradiziozko lanbideak” da, eta horri lotuta
Turismo Bulegotik hainbat ekimen egingo
dira, bai Portu Zaharrean baita Aixerrotan
ere urrian zehar. Azken horri lotuta, haize-
errotaren historia azaltzen duen “Getxoko
Aixerrota” erakusketa paratuko dute
(Aixerrotako erakusketa-aretoa, urriak 2-15).
Bestalde, Portu Zaharrean egingo diren
ekintzak hauek dira: antzeztutako bisita
gidatuak (erreserba aurretiaz eginez),
bertako lanbideen erakusketa, Akordaten
naz dokumentalaren proiekzioa (hilak 18 eta
25, 21:00), kalejira eta sardina-jana (hilak 19
eta 26, 13:00), eta txalaparta emanaldia eta
bertso-saioa (hilak 17 eta 24, 20:00).

IPARRALDEKO KANTA ETA
DANTZEN IKASTAROA
Bi urtean behin antolatzen diren Iparra Galdu
Gabe jardunaldiak aurten urriaren 24tik
azaroaren 9ra bitartean egingo dira
(egitarauaren gaineko informazioa hurrengo
zenbakian). Ostera, horietan parte hartzeko
prest egoteko Getxoko Euskara Zerbitzuak
eta EKEk (Iparraldeko Euskara Kultur
Erakundea) ikastaro bi antolatu dituzte: bata
iparraldeko ohiko kanten ingurukoa eta
bestea dantzen gainekoa. Lehenengoa Mikel
Markez musikariak emango du (hilak 21-28,
19:00-21:00; Aldai Patronatuan) eta bigarrena
Itxartu, Itxas Argia eta Agurra taldeek (hilak
17 eta 24, 17:30-19:30; Juan Bautista Zabala
ikastetxea). Kanta ikastarorako lekuak
mugatuak dira (izen- ematea Euskara
Zerbitzuan). Ikastarook doan dira eta urriaren
31n, jardunaldien barruan, antolatuko den
erromerian ikasitakoa praktikan jartzeko
aukera egongo da.

Informazio gehiago: 94 466 00 10 

Euskarazko sei antzerki lanek, gaztelerazko
zazpik eta Organik taldearen Malditas dantza-
antzerki ikuskizunak osatzen dute XVI.
Antzerki Jardunaldien egitaraua. Haur, gazte
zein helduei begirako ikuskizunak aukeratu
dituzte antolatzaileek; Getxo Antzokia,
Algortako Geltoki plaza eta Areetako Andrés
Isasi Musika Eskola izango dira antzezkizune-
tarako topalekuak. Getxo Antzokiko ikuskizu-
nak 20:00etan hasiko dira eta sarrerek 9 euro-
ko (7 euro aurretiaz) prezioa dute; musika
eskolakoak 18:00etan dute hitzordua ,eta ber-
tarako sarrerek 2 euroko prezioa; Geltoki pla-
zako emanaldiak ordu ezberdinetan eskainiko

dira (ezin banaka zehaztu, baina gehienak
13:00etan) eta doan izango dira. 

Bereizkeria positiboa eginez, denak aipa-
tzeko lekurik ez dugu-eta, Jardunaldion
barruan eskainiko diren euskarazko antzerki
lanak aipatuko ditugu, hauek dira: Ohean
(Maskarada; hilak 10; Antzokia), Superplast
(Hortzmuga; hilak 11, 13:00; Geltoki plaza),
Egipton gertatuak (Potxin eta Potxin; hilak 12,
13:00; Geltoki plaza), Zorionak zuri... (Zirika
Zirkus; hilak 12; Musika Eskola), Ni Natura
naiz (Kiko, Koko eta Moko; hilak 18, 13:00;
Geltoki plaza), Harritzeko Ipuinak: Tartalo eta
sorgina (Bihar; hilak 18; Musika Eskola). m

XVI. Antzerki Jardunaldiak 
Urriaren 9tik 19ra bitartean hamahiru antzerki
lan eta dantza-antzerki ikuskizuna gozagai

Basurto
Algorta S.L.

altzariak

LEHEN, ORAIN ETA BETI
• 1970az geroztik altzariak diseinatzen.

• 300 m2ko erakusketa ZURE ZAIN!

• ARMAIRUAK NEURRIRA egiten ditugu (Telletxe 4)

Telletxe 4 • T: 460 71 62  / Telletxe 15 • T: 460 42 44  • ALGORTA

1.500 etxe bost urtetan
Horietatik 1.000, babes publikokoak izango dira,
baina Udalak alderdi batzuen kritikak jaso ditu

Herri-gunearen eta unibertsitatearen arteko lursailetan eraiki gura dituzte etxeetako asko

UK17

Bost urteko epean eraiki gura dituzte
1.500 etxebizitzatik gora Ondiz, San Barto-
lome, Larrakoetxe, Leioandi, Torresolo eta
Ubedenen. Udalak jakinarazi duenez, horie-
tatik 1.005 babes publikokoak izango dira.
Uztaileko eta iraileko Osoko Bilkuretan hiri-
antolamendurako plan nagusiari (HAPN)
zenbait aldaketa egitea, eta hainbat zatikako
plan onartu zituzten, etxebizitzak eraiki ahal
izateko. Eneko Arruabarrena alkateak dioe-
nez, urte honetan bertan zozketatu gura
dituzte Ondizko etxeak.

Baina hainbat kritika jaso du Udalaren
jokaerak PP alderdiaren eta Ezker Aber-
tzalearen eskutik. Horien iritziz, “marketing
gisa” erabiltzen ditu Udalak babes publikoko
etxeak: 2002ko HAPNn, Ondiz babes publi-

koko etxeak egiteko gordeta zegoen, baina
oraingo aldaketei esker, salmenta askeko etxe-
bizitzak egin ahal izango dituzte. Babes publi-
koko etxeei dagokienez, legeak ezartzen duen
gutxieneko kopurua eraikiko dutela ere kriti-
katu dute. 

Ildo berean, osoko bilkura aurreratu dute-
la ere salatu dute, horrela “babes publikoko
etxebizitza gutxiago egiteko”. Irailaren 25ean
zen egitekoa, baina 18ra aurreratu zuten.
Zatikako planak eta HAPNren aldaketak irai-
laren 21aren ondoren onartu izan balituzte,
eraikiko dituzten etxebizitzen artean %75,
babes publikokoak izan beharko zuten, legea
aldatu delako. Irailaren 21aren aurreko legea-
ren arabera, ordea, etxeen %65ek bakarrik
izan behar dute babes publikokoak. m

KAJOI FLAMENKO
IKASTAROA URRITIK
AURRERA 
Eskualdea modernizatzen ari dela ematen
du. Izan ere, hilabete honetatik aurrera
eskainiko dute kajoi flamenkoa jotzen
ikasteko ikastaroa. Parte hartzeko interesa
dutenek bide bi dituzte izena emateko,
665 71 21 34 telefono zenbakira hots egin,
edota mezu elektronikoa bidali ondorengo
helbide honetara: anandalander@yahoo.es.

HAURREK JOLASTEKO
BESTE HIRU PARKE
IZANGO DITUZTE
Udondoko bulebarreko, Joakin Atxukarro
plazako eta Iturribide kaleko haurrek aurki
izango dituzte hiru parke berri jolasteko.
Gestalt enpresak gauzatuko ditu hiru
egitasmoak, 77.600 euroren truke. Prezio
horretan sartzen da mantenimendu lana
ere. Udalak dioenez, enpresak aldian-
aldian burutuko dituen berrikusketei esker,
segurtasun handiagoa izango dute
parkeek.

TAXIAK GRISAK IZANGO
DIRA, ESKUALDEKOEN
ANTZERA
Gris metal kolorekoak izango dira Leioako
taxiak laster. Hala erabaki zuen Udalak
iraileko Osoko Bilkuran. Erabakiaren xedea
eskualdeko taxien itxura berbera hartzea
da, eta Bilboko zein Barakaldoko taxiakaz
desberdindu ahal izatea. Taxi gidariek
eskatu zioten aldaketa Udalari. Bost urte
baino lehen moldatu behar dituzte taxiak.

udondoudondo
tabernataberna

eguneko menua eta afariak
Lehendakari Agirre,2

T: 94 463 00 45 - LEIOA Iparragirre etord. 90 (Avanzada) • LEIOA • Tfno. 94 480 41 15 Fax: 94 480 41 83
e-mail: hirustab@euskalnet.net

egiten ditugu

Kultur Leioak lau urte bete ditu
irailean, eta Ana Lopez Kultura
zuzendaria pozik dago lehen
urteotako ibilbideagaz. Urtero
legez, kale antzerkia egin dute
urteurrena ospatzeko. Gunearen
egitekoa ezagutzeko aitzakiatzat
erabili dugu urtebetetzea. 

—Lau urte bete ditu Kultur Leioak. Zelan
joan dira?
—Balorazioa oso positiboa da. Egun 400
pertsonatik gora sartzen da egunero, eta
kopurua gero eta handiagoa da. Zerbitzu
guztiak erabiltzen dituzte, eta gure eskaintza
baloratzen dute. Beraz, oso pozik gaude.
—Zer eskaintzen duzue?
—Denetarik. Jendeak zer gura duen jakiten
eta antolatzen saiatzen gara. Adin eta gustu
guztientzako ekintzak dira: zinema, musika,
antzerkia, dantza, tailerrak, tertuliak, lehia-
ketak, argazkigintza... Jendeak guztietan
parte hartzen du, eta bere iritzia uzten du.
Iradokizun postontzia daukagu, eta bertan
uzten dute iritzia. Erakusketa gelako libu-
ruan ere idazten dute gura dutena.
—Auzoetako Kultur Etxeetan zerbait
antolatzen duzue?
—Normalean elkarteek antolatzen dituzte
ekimenak han, baina batzuetan, guk ere pro-
posatzen dizkiegu hainbat ekintza.

—Eta Kultur Leioan ere elkarteek eki-
menak antolatzeko aukera daukate?
—Elkarte batzuek auditoriuma edota hitzal-
di gela erabiltzen dituzte; antzerki taldeek eta
udaleko beste sailetako elkarteek, adibidez.
—Doakoak dira, ala zerbait ordaindu
behar da gela horiek erabiltzeko?
—Gehienetan doakoa da; elkartea bada, eta
Leioakoa bada, ez du ordaindu beharrik.
—Zein ekimenek du arrakasta handien?
—Nik esango nuke Umore Azoka dela herri-

Ana Lopez Kultura zuzendaria, Kultur Leioa eraikina atzean duela

ERA GUZTIETAKO
ERROTULOAK eta

INPRESIO DIGITALAK

“Jendeak zer gura duen jakiten eta antolatzen
saiatzen gara Kultur Leioan”

Ana Lopez > Kultura zuzendaria

ko ekintza kulturalik ezagunena.
—Kultur Leioak antolatzen du?
—Bai, beno, Kultura Sailak antolatzen du.
Sailak badauka Kultur Leioa, auzoetako kul-
tur guneak, eta kaleko ekintzak egiten ditu:
Umore Azoka, Musikale, auzoetako jaiak,
San Juan jaiak eta kaleko beste ekintza asko.
—Bosgarren urterako, berritasunik bai?
—Urrian musika garaikidearen zikloa egiten
genuen, baina aurten aldatu dugu, eta
Musika Arimarekin izango da zikloa. m

— 0 eta 16 urte bitartean kalitatezko hezkuntza  euskalduna.
— Ingelera 4 urtetik aurrera.
— Frantsesa DBHn.
— Zerbitzu ugari: autobusa, jantokia (sukaldea bertan), merienda.
— Eskolaz kanpoko ekintzak: musika, gitarra, adierazpena, saskibaloia,

eskupilota, panderoa, bertsolaritza, euskal dantzak...
— Frontoia, futbito zelai estaliak, berdeguneak...

Artatza Auzoa 84, LEIOA
Tlf: 94.464.23.64 / 94.464.33.07
e-mail: leioa@ikastola.net
www.ikastola.net/ikasweb/leioa

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemen

94 491 13 37

II. Argazki Lehiaketa getxoztar
batek irabazi du, Miguel Grijelmo
Molerak. Bigarren lotu da Sergio
Lopez Zubiaurre sopeloztarra, eta
hirugarren, Zoraida Diez
Urrutikoetxea erandioztarra.
Herriko argazkilaririk onena,
berriz, Yarince Paiz Anderez izan
da. Txapeldunak sekula ez du
beste lehiaketaren batean parte
hartu, eta irabazteak harritu du. 

—Argazki lehiaketa irabazi duzu, zer
sentitzen da horrelakoetan?
—Lehiaketa batean parte hartu dudan
lehen aldia izan da, eta irabazi dut. Beraz,
lehenik eta behin, sorpresa hartu dut, ohore
handia da.
—Zer esan gura du argazki horrek?
—Ezer berezirik ez. Argi polita zegoen,
lehiaketaren gaiagaz bat egiten zuen, eta nire
arreta erakarri zuten fardoek. Beraz, argazki
batzuk atera nizkien. Egun horretan hainbat
argazki atera nituen lehiaketara aurkezteko,
eta hauxe izan zen aukeratu nuenetako bat.
Izan ere, gustuko izan nuen, argi ona zeu-
kan, hondoan hodei grisak ageri dira, gaia-
ren erakusgarri zen, herriko baserri giroa,
bere lan motak eta ondarearena. Horregatik,
fardoak ez dira ageri zoriz. Erandio Goikoan
atera nuen, Avanzadatik Unibertsitaterako

bidean gutxi gorabehera. Guztira hiru irudi
aurkeztu behar ziren.
—Zergatik aurkeztu zinen?
—Lagun batek ekarri zidan propaganda
liburuxka. Ni normalean, sarri  irteten naiz
ibiltzera, eta unean gustuko dudanari egiten
dizkiot argazkiak. Baina lehiaketak zeozer
desberdina egiteko aukera eman zidan; gai
jakin bati buruzko argazkiak ateratzekoa.
Gogoa etorri zitzaidan, egin nuen, eta hara
zelan irten den! 

Las tres balas bajo el roble, argazki irabazlea

“Sekula ez ditut argazkiak erakutsi, ez ditut inon  
argitaratu, ezta lehiaketetan parte hartu ere”

Miguel Grijelmo Molera > Argazki lehiaketaren irabazlea

—Besterik egin duzu argazkigintzan?
—Bai, argazkiak eta argazkiak, baina neu-
retzat. Hau da, sekula ez ditut ikusleen
aurrean aurkeztu, ez ditut inon argitaratu,
ezta lehiaketetan parte hartu ere. Orain hiru
urte inguru sortu zitzaidan zaletasuna.
—Sariak honegaz jarraitzera bultzatuko
zaitu, orduan?

—Bai, noski!
—Dagoeneko zerbait al daukazu eskuarte-
an?
—Egia esan ondino ez, baina hemendik
aurrera lehiaketak non egingo diren bilatu-
ko dut, berriro ere aurkezteko. m

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemenZure publizitatea hemen

94 491 13 37

Basolanak
• Zuhaitzen landaketa
• Podak
• Itxierak
• Garbiketak
• Tratamendu fitosanitarioak

Lorategien zainketa
D E I T U !

T. 94 467 17 13 

F. 94 467 42 41

ERANDIO (Bizkaia)

Mobila

Asier: 629 411 838

e-posta: basolanak@terra.es

«Argazki hau gustuko nuen,
argi ona zeukan; hondoan

hodei grisak ageri dira»

[erandio]

Goikoaren birmoldaketa
492 etxebizitza egingo dituzte, eta bulebarrak
ordezkatuko du Kateara bitarteko errepidea 

Birmoldatuko duten zonaldea: Goikoaren erdiguneko errepidea eta alboko zelaia

Itxura aldatuko du Erandio Goikoak laster.
Auzoa zeharkatzen duen errepidea bulebar
bihurtuko dute, eta ondoko zelaian 492 etxe-
bizitza eraikiko dituzte. Orotara 125.000
metro koadro moldatuko dituzte, eta lanak,
urte bi barru abiatu gura ditu Udalak.
Egitasmoa aurrera atera da iraila amaierako
osoko bilkuran Zatikako Plana onartu zutela-
ko. EAJk eta PSEk planaren alde bozkatu
zuten, eta EBk eta PPk boza emateari uko
egin zioten.

Etxebizitza berrietatik 332 Babes
Ofizialekoak izango dira, legeak eskatzen
duen gutxienekoa. Baina kopuru horrek gora
egin lezake. Izan ere, partzelaren aldamenean
dagoen beste lursail zati bat eskuratu gura du

Udalak, “horretarako hirigintza-eskubideak
dituelako”, Asier San Nicolas Hirigintza zine-
gotziak bilkuran adierazi zuenez. Lursail
horretan alokairu sozialeko etxebizitzen blo-
kea eraikiko lukete. Bestalde, sustatzaileak
prezio librean  salduko dituen etxeetako ba-

tzuk, Udalak ezarritako prezioan saltzeko
akordioa lortu gura dute.

Bulebarrak ordezkatuko du Goikoa eta
Kateako biribilgunea lotzen dituen errepidea.
Aparkalekuak, espaloi zabalak, gune berdeak
eta kirol-ekipamenduak izango ditu. m

902 54 08 54 www.arlan.biz

Nahi duzun lekura iristeko arazoak dituzu?
Etxebizitetarako igogailuak
Eskailera igogailuak
Plataformak

Arazoei agur...

UDAZKENERAKO
IKASTAROAK ANTOLATU
DITU GAZTE INFORMAZIO
BULEGOAK
Gazte informazio bulegoak hainbat
ikastaro eta tailer eskainiko ditu urrian eta
azaroan, eta oraindik badago aukera
horietako batzuetan izena emateko. Aste
honetan bertan hasi da glizerinazko
xaboiak egiteko ikastaroa, eta urrian zehar
hasiko dira eskulan, graffiti, aisialdiko
begirale, beira apainketa, astialdiko
zuzendari eta henna tailerrak. Azaroan
egingo dituzte, berriz, euskarazko software
librea, hareazko koadroak, aromaterapia,
mosaiko eta paperagaz apainketa, elikagai
manipulazioa eta gaubelen prestaketa
ikastaroak. Postetxe zaharrean eta Bekoa
ikastetxean egingo dituzte. Ikastaro
bakoitza egun eta ordu desberdinetan
izango da, eta beraz, izena eman aurretik
informazioa eskatzea izango da onena.

Gazte Informazio Bulegoa:
Telefonoa: 94 602 58 91

www.gazteinfo@erandioko-udala.net

APARKALEKU BI
ERAIKIKO DITUZTE
ASTRABUDUAN ETA
ALTZAGAN
Urte amaieran hasiko dira Altzagako
kiroldegiaren ondoan parkina eraikitzen.
Erabilera librea izango da, eta 160
autorentzako tokia izango du.
Astrabuduan, berriz, 2009an hasiko dute
lur azpiko aparkalekua Iturrimingo kalean;
gutxienez 130 leku izango du, 3.000 metro
koadroko azaleran. Udalak ezarritako
prezioan salduko dira plaza horiek, eta
gerora, jabeek plazak saldu gura izanez
gero, Udalak jarritakoaren arabera izan
beharko da prezioa, “plaza horiekin
negozioa egin dezaten ekiditeko”.
Aurrerantzean beste hiru aparkaleku egitea
aurrikusten du Udalak: Astrabuduko
Osasun Zentroaren alboan bata, bertako
metro geltokiaren ondoan bestea eta
Altzagako merkadilloan azkena.

Etxeetatik 332 Babes
Ofizialekoak izango dira,

legeak ezarritako gutxienekoa



[sopelana]

Gazteluak dira Udaletxean ikus daitezken
erakusketa bien gaia. Manuel de la
Concepcionen argazkiak dira batetik, eta
Josefina Toidanen filatelia bilduma, bestetik:
zigiluak, gutunazalak, postalak eta zigilu-
markak. Urriaren 19 arte ikus daitezke
Udaletxeko erakusketa aretoan.

60ko hamarkadan hasi ziren dokumen-
tuak biltzen, Galiziara egindako bidaia bate-
an. Bidean Palentzian egin zuten geldiunea
Ampudiaseko gaztelua bisitatzeko, eta hun-
kitu zituen gazteluak, baita inguruak ere.
Argazkiak atera eta erabaki zuten zeregin
horrekin jarraitzea. Filateliari dagokionez,

Consuegrako gaztelua eta haize-errotak, Toledon, 1971n

Gazteluek badute xarmarik 
Udaletxean ikus daitezke gazteluei buruzko
erakusketa bi, argazkiena eta filateliarena

Europa osoko agiriak batu dituzte.
Baina ez da gazteluekiko zaletasun hutsa;

de la Concepcionek dioenez, gazteluak asko-
tan, leku urrunetan daude eta inguruan badi-
tuzte elizak zein monasterioak. Horiek ere
bisitatzen dituzte. Gainera, tokiko herritarrak
eta beraien historiak ezagutzeko aukera ema-
ten die zaletasun honek.

Sopelaren ondoren erakusketa jartzeko
toki bila dabiltza. Badaukate ideiaren bat,
baina gazteluetan erakustea gustuko lukete,
gaztelu batzuek erakusketa aretoak baitituzte.
Bitartean, bildumak osatzen jarraituko dute
biek, bukaezinak baitira. m

ITXASO DIAZ
SOPELOZTARRAK IRABAZI
DU BILBOKO EMAKUMEEN
LASTERKETA
IX Emakumeen Lasterketaren 4.000 metroko
lasterketa irabazi zuen Itxaso Diazek irailaren
21ean. Martxan, ordea, Irati Balerdi leioztarra
izan zen lehenengoa. Emakumeen aurkako
bortxakeria salatzea zen lasterketaren xedea,
eta bostehun emakumetik gora ikusi ahal
izan dugu aurten. Zortzi kilometroko
lasterketan, maila nagusian Inma Ruiz
gernikarra gailendu zen. Maila horretan
bizkaitar batek irabazi duen lehen aldia izan
da, aurreko bietan eskoziar batek eskuratu
baitzuen txapela.

ERABILITAKO OLIOA
BILTZEKO EDUKIONTZIAK
JARRI DITUZTE
Lau edukiontzi jarri dituzte etxean erabilitako
olioa biltzeko. Orain arte Uribe Kostako
Mankomunitateak bideratu du olioaren
bilketa Sopelan; Urgitxieta plazan eta
Udaletxearen aurrean egiten zuten, ordutegi
jakin batean. Hemendik aurrera, beraz, gura
duten orduan bota ahal izango dute olioa
edukiontziotan sopeloztarrek. Gernika
enparantzan, Loiola Ander Deuna kalean,
Arabeta kalean eta Sipiri kalean kokatu
dituzte edukiontziak, metalezkoak dira, eta
bederatziehun litro olio har ditzake bakoitzak.
Olioa ontzi itxietan bota behar da, ezer ez
zikintzeko.

NEGUKO ORDUTEGIA
TURISMO BULEGOAN
Udazkenean sartu gara eta turismo bulegoak
ordutegia aldatu du. Urritik aurrera, ondokoa
izango da: Astelehenetik larunbatera,
10:00etatik 14:00etara eta 16:00etatik
19:00etara; igande eta jai egunetan,
10:00etatik 14:00etara. Bestalde,
Larrabasterrako informazio gunea itxita
egongo da datorren udara arte.

Egunkariakprentsa eta aldizkariak
nahi izanez gero, etxera eramaten dizugu egunkaria!!! Algortako etorbidea, 78

T.: 94 491 27 34
Bentatxu, 2
48600 Sopela
Tlf. 94 676 03 28

Gatzarrine z/g. SOPELANA
Tfnoa.: 94 676 02 66

Email.: sopela@ikastola.net

• Hezkuntza integrala
urte 1etik 18ra artekoa

• Irakaskuntza eta hezkuntza
• Informazioa eta partaidetza
• Eleaniztasuna
• Esperientzia eta berrikuntza

Ingelesa, Frantsesaeta Alemana
• Taldeak, enpresak eta partikularrak 

• Eskolaz kanpoko ekintzak
• Maila guztiak

• Ingelesa 3 urtetik aurrera
• Talde txikiak

• Ingalaterran eta Estatu Batuetan
egonaldiak

Dr. Landa, 6 / 48600 Sopela. 
Tel: 94 676 30 12

info@didakhamilton.com

pinturak
4 bide

Loroño 2 • Tlf/Fax 94 676 29 92 • SOPELA
Iturribarria 3 • Tlf: 94 442 01 55 • BILBO

Urriaren 4an ospatu zuten Ander
Deuna Ikastolaren 40. urteurrena.
Ikastolaren sortzaileak, lehenengo
ikasleak eta gurasoak omendu
zituzten. Ander Deunaren ibilbidea
birpasatu, eta elkarregaz bazkaldu
zuten. Guk ere hurbiletik ezagutu
gura izan dugu ikastolaren hainbat
pasarte. Olatz Barrenetxeak eta
Josu Barbaríasek lagundu digute;
Ander Deunako ikasle ohiak eta
egungo juntakideak dira.

—Frankismo garaian sortu zen Ander
Deuna, ikastola gehienen moduan.
—Sorrera hunkigarria izan zuen ikastolak.
Herriko apaizak asko maite zuen euskara,
eta orduko gazteei irakasten zien. Hortik
sortu zen ikastola egiteko ideia. Apaizaren
babesean elizako lokal batean eman zituz-
ten lehenengo eskolak. Ez zen oso legala,
eta irakasleei soldata ordaintzeko, baserrie-
tan eta etxeetan dirua eskatu, eta bazkide-
ak egin zituzten. Propaganda egin eta ba-
tzuk animatu ziren umeak ikastolara sar-
tzen. Zazpi umegaz hasi zen ikastola, baina
pixkanaka, kopurua hazi zen; ni hurrengo
urtean hasi nintzen (Olatzek). Oraingo

Olatz Barrenetxea eta Josu Barbarias

kokalekuan 1974an ezarri zen ikastola.
—Zelako aldea gaurko egoeragaz aldera-
tuta, ezta?
—Bai, ikastola abadearen etxebizitzan
zegoenean, oroitzen dut presio handia
zegoela. Guardia Zibila askotan pasatzen
zen kontrolatzera, eta paperak eskatzera.
Gaur, aldiz, arrakasta handia dauka Ander
Deunak. 500 familia ditugu eta batxiler
arteko ikasketa guztiak egin daitezke ber-
tan. Asko izan arren elkar ezagutzen dugu,
gurasoen partaidetza altua baita. Hainbat
zereginetan parte hartzen dute, garbiketan,
apainketan... Parte hartzeko filosofia man-
tentzen dugu gaur egun ere, gurasoak lana-
gaz liatuta egon eta denbora gitxiago eduki
arren.
—Eta zelan dator etorkizuna, zer espero
duzue?
—Ikastolen filosofiagaz jarraitu gura dugu,
40 urteotan legez. Ikastola sortu zen euska-
ra eguneroko bizitzan sartzeko, euskaraz
ikasteko aukera edukitzeko, eta egun ere,
garrantzitsua da hori. Euskara eta gure kul-
tura maitatu eta erabiltzeko erronka izan
dugu beti; horretarako leku aproposa iza-
tea lortu du ikastolak. Beraz, filosofia bera-
gaz jarraitu gura dugu. m

Olatz eta Josu > Ander Deuna Ikastolako juntakideak

“Irakasleei ordaintzeko baserrietan eta
etxeetan eskatu zuten dirua”

[sopelana]



udondoudondo
tabernataberna

eguneko menua eta afariak
Lehendakari Agirre,2

T: 94 463 00 45 - LEIOA Iparragirre etord. 90 (Avanzada) • LEIOA • Tfno. 94 480 41 15 Fax: 94 480 41 83
e-mail: hirustab@euskalnet.net

egiten ditugu

[berango]

Hiru hamarkada elkar ikusi barik
eta larunbatean elkartuko dira
berriro ere, urriaren 11n.
Berangoko Ikastolako ikasle ohiak
dira Julen Leon, Joselu Gonzalez,
Jon Aldatz eta Arantza Diez; buru
belarri aritu dira ekimena
prestatzen. Ilusioz daude
asteburuaren zain.

—Zein urtetan funtzionatu zuen Beran-
goko lehen ikastolak?
—Gutxi gorabehera 1965etik 1970era iraun
zuen ikastolak. Udaletxean zegoen. Ehundik
gora ikasle ginen, bi edo hiru urtegaz hasi
ginen, eta zortzi edo hamar urte genituenean
amaitu zen. Gurasoei esker ikasi ahal izan
genuen ikastolan, beraiei zor diegu aukera
hori izatea, garai hartan oso zaila baitzen ikas-
tolen egoera. Gure hizkuntza eta kultura ikas
genezan egin zuten apustua eskertzen diegu,
eta hori zor diegu. Izan ere, gaur egun oso
erraza da, baina lehen ez. Orduan ezin izan
genuen aurrera jarraitu, bestela ikasketa guz-
tiak egingo genituzkeen ikastolan.
—Baina beste ikastola bat ere izan zen
Berangon honen ostean, ezta?
—Bai, baina bestelakoa izan zen. Gurea
erdi-klandestinoa zela esan daiteke, bestea
onartuago zegoen. Haur txikiak zeuden
baina, urte batzuen buruan itxi behar izan

zuten, ume nahikoa ez zegoelako. 
—Eta lehenengo ikastolakook orain
berriro elkartuko zarete, 30 urte beran-
duago.
—Hala da. Gehienok ez dugu elkar ikusi
ordutik. Guztien artetik 60 ikasle eta hiru ira-
kasle elkartuko gara hementxe, Iturgitxin,
bazkaria egiteko. Talde argazkia ere egingo
dugu. 
—Nola otu zitzaizuen denak elkartzea?
—Joni otu zitzaion, ideia polita litzatekeela
esan zuen, eta guri ere hala iruditu zitzaigun;

Leon, Gonzalez eta Aldatz, Iturgitxi Erretegian, bazkaria egingo duten tokian

ERA GUZTIETAKO
ERROTULOAK eta

INPRESIO DIGITALAK

“Gurasoei zor diegu garai hartan gure hizkuntza ikas 
genezan egin zuten apustua”

Julen, Joselu, Jon eta Arantza > Berangoko Ikastolako ikasle ohiak

ideia erromantikoa eta sentimentala da,
azken batean, bizi izan duguna baita. Izan ere,
eskola berezia izan zen, garai hartan, hez-
kuntza askatasunik ez baitzegoen. Elkartuko
gara hainbeste urteren ondoren, eta azkena ez
izatea espero dugu, datozen urteetan errepika
dadila gura genuke.
—Jendea pozik dago?
—Bai, gehienek ilusio handia daukate, ba-
tzuek 46 urte dauzkagu, eta duela 30 urte ez
dugu elkar ikusi. Beste batzuek, berriz, ez
dute etorri gura izan. m

[plentzia]

Eva Ormaza eta Gazte Teknikaria, irailaren 23an antolatutako foroan

“Herriko gazteak planaren gauzatzean  
parte hartzera animatu gura nituzke”

Eva Ormaza > Gazte Plana

Euskara, Gazteria eta Hezkuntza Zinego-
tzia da Eva Ormaza. Joan den urtean, kar-
gua hartu zuenean, Plentziako gazteentzako
zerbitzu eta kultura eskaintzan ezer gutxi
zegoela ikusi zuen: “Gazteentzako eskaintza
ez zen inon lantzen, beste esparru batzuen
barnean aipatu baino ez zen egiten.
Horregatik, lehenengo pausua, zinegotzigoa
sortzea izan zen”. Ondoren, Gazte Plana
jarri zuten martxan 2008ko urtarrilean. 

Lehenengo helburu bezala, egoeraren
diagnosia egitea jarri zuten, eta horretan
ibili dira orain arte. Inkestak, foroak eta ira-
dokizunak jasotzeko gune digitala erabili
dituzte: “Erabilgarri dauden zerbitzuak
aztertu, eta gazteek horiei ematen dieten era-
bilera ezagutu gura genuen. Baita eurek ikus-
ten dituzten gabezien barri jakin”. Horregaz
ikusi zuten, ezjakintasun handia zegoela
jada martxan zeuden zerbitzuei zegokienez:
“Nik neuk ez nituen horietako asko ezagu-
tzen. Hori dela eta, gazteentzako informazio

bulegoa zabaltzea erabaki genuen. Bertan,
bekei, lana topatzeko aukerei edo etxebizitza-
ri buruzko informazioa aurkituko dute, beste
gauza askoren artean”.

Ez da lan erraza izan informazioa bil-
tzea: “Deitutako foroetara oso gazte gutxi
agertu da. Gu eurengana joan garenean
aldiz, kirol taldeen entrenamenduetara edo
tabernetara, jarrera ona izan dute, eta infor-

mazio asko lortu dugu”. Irailaren 23an,
egindako lan guztia plazaratzeko, eta komi-
sio bat sortzeko bilera deitu zuten, baina ez
zuen arrakasta handirik izan: “Ez dakit zer-
gatik gertatzen den hori, agian udaleko eki-
mena delako. Nik parte hartzera animatu
gura nituzke; azken finean, eurentzako
proiektua da, eta euren iritzia behar dugu
gauzak ondo egiteko”. m

«Lehenengo pausoa
gazteentzako informazio

puntua sortzea izango da»

Ajuria
taberna

Andrés Cortina 2

ALGORTA

Taberna Berri
Sarrikobaso 4 -ALGORTA

Tf.: 944 306 493

VIEJO CAFE

Alangobarri, 4 Tel. 94 460 30 03
ALGORTA

kopak eta
giro jatorra

TXIBERRI
e d a n t o k i a
frontoi partikularra

Aita Gotzon 4, URDULIZ
T: 94 676 07 15

T A P I Z T E G I A

D E K O R A Z I O A

E R A K U S K E T A

ETA TAIERRAK

Basagoiti etorbidea 32
Tf: 460 90 31

48990 ALGORTA

ER-1891/2001 CGM-02/006

KLIMATIZAZIO

INGENIARITZA

INSTALAZIOA

MANTENIMENDUA

Otxandategi tar Simon 114

48640 Berango, Bizkaia

Tel. 94 668 15 51

Faxa. 94 66829 92

e-mail: vasa@vasa.biz

Aspaldi hasi zen Uribe Kostako Manko-
munitatea Hiri debekatuaren mapa izeneko
egitasmoan beharrean. Honegaz, Manko-
munitatea osatzen duten herriak genero
ikuspegitik aztertu gura dituzte, gabeziak
eta “gune beltzak” identifikatzeko balioko
duen diagnostikoa egiteko. Otsailean hain-
bat tailer egin zituzten eskualdeko emaku-
me eta berdintasun teknikariek. Horietan
aztertutako guztiagaz, informazio mapa
egingo dute, eta lan saioak planteatuko
dituzte Lemoiztik Berangorako Udaletxe-

etan. Fase bitan egingo dute behar hori:
lehenengo, leku gatazkatsuetara bisitak
egingo dituzte; ondoren, bigarren fasean,
maparen zirriborroa egingo dute bisitetan
lortutako informazioagaz. Informazioa
biltzen jarraitzeko, Mankomunitatea osa-
tzen duten udaletako emakumeei zuzen-
dutako inkesta jarri dute www.uribekos-
ta.org gunean. Honez gain, arazotsuak
izan daitezkeen lekuei, edo beste edozein
gairi buruzko informazioa jasoko dute ber-
dintasuna@uribekosta.org helbidean. m

[herriak]

MANKOMUNITATEA

Hiri debekatuaren maparen lehenengo zirriborroa 

Leku gatazkatsuetara bisitak egingo dituzte lehenengo fasean

KULTURARTEKOTASUNA
ASTIALDIAN IKASTAROA  
Plentziako Kultur Etxeak Kulturartekotasuna
Astialdian ikastaroa antolatu du azarorako.
Eskolak ostegunetan izango dira,
arratsaldeko 18:00etatik 20:30era, Goñi
Portalen. Kulturartekotasun balorean hezteko
estrategiak, eta munduko jolasak landuko
dituzte, beste gauza askoren artean. Izena
emateko epea urriaren 17a arte egongo da
zabalik, herrian erroldatuek 30 euro ordaindu
beharko dituzte eta gainontzekoek 40. 

GORLIZKO ARATZ DANTZA
TALDEAN IZEN EMATEA 
Gorlizko Aratz Dantza Taldean dantzatu gura
duenak, Kultur Etxean har dezake izen
emate orria. Bost urtetik gorakoentzako
ikastaroak dituzte, eta edozeinek har dezake
parte. Saioak urriaren 11n, larunbatez,
hasiko dira.

EGUZKI ENERGIA BARRIKA
BARRI EGOITZAN 
Barrika Barri Egoitza eguzki energia
erabiltzen hasi da, bezeroek beharrezkoa
duten ura berotzeko. Aurrez egindako
estimazioaren arabera, erregai beharraren
%47 beteko dute eguzki energiarekin.
Lansolar ingeniaritzak jarri ditu Saunier
markako azken generazioko 24 panelak.
Lehenengo hilabetean, 3000 kWh aurreztu
dituzte, erregai beharraren %75. Ekimen
berri honegaz, kalitateagaz daukaten
konpromisoa berretsi gura dute Barrika
Barrikoek.  

[agenda]

Urr. 6 - Urr. 20
Zuon ekitaldiak iragartzeko • Posta elektronikoa: agendauk@aldizkaria.biz • Tel.: 94 491 13 37

ERAKUSKETAK

LEIOA
4El libro de las cosas extrañas.
Urriaren 31ra arte, Kultur Leioako
erakusketa aretoan.

GETXO
4Hobby and art-eko ikasleak.
Udalaren Algortako erakustaretoan.
Urriaren 13tik 25era arte.
4Susana Gilabert. Erromoko
erakustaretoan.
Urriaren 13tik 25era.

PLENTZIA
4Islamari buruzko erakusketa.
Goñi Portalen, urriaren 31ra arte.
Sarrera librea.

ANTZERKIA

GETXO
4“Ohean”. Maskarada.
Antzerki Jardunaldiak. Urriaren
10ean, 20:00etan, 9/7 euro.
4“Superplast”. Hortzmuga.
Antzerki Jardunaldiak. Urriaren 11n,
13:00etan Algortako Geltokian, doan.
4“Egipton gertatuak”. Potxin eta
Patxin.
Antzerki Jardunaldiak. Urriaren 12an,
Algortako Geltokian 13:00etan, doan.
4“Zorionak zuri...” Zirika Zirkus.
Antzerki Jardunaldiak. Urriaren 12an,
Areetako Andres Isasi Musika
Eskolan, 18:00etan euro bi.
4“Malditas”. Organik.
Antzerki Jardunaldiak. Urriaren 17an,
Algortako Geltokian 22:00etan, doan.
4“Ni natura naiz”. Kiki, Koko eta
Moko.
Antzerki Jardunaldiak. Urriaren 18an,
Algortako Geltokian 13:00etan, doan.
4“Tartalo eta Sorgina”. Bihar. 
Antzerki Jardunaldiak. Urriaren 18an,
Areetako Andres Isasi Musika
Eskolan, 18:00etan, euro 2.

MUSIKA

LEMOIZ
4Erromeria. Armintzako frontoian,
urriaren 18an, 19:00etan.

LEIOA
4Josu Distorsion y los del puente
romano + Kamarada Kalashnikov +
Akrata.
Lan-egun antifaxista. Urriaren 11n,
Udondo gaztetxean, 20:00etan, 5 euro.

4Kontzertua

I. Getxo Sound Festival
Getxo Antzoki berria egingo dute aurki Algortan, eta horretarako,
zaharra bota behar dute. Baina eraitsi aurretik hainbat ekimen egin gura
dute, I. Getxo Sound Festivala kasu. Herriko talderik gehienek jo
dezaten aprobetxatu gura du Udalak, urriaren 24an eta 25ean. 24an,
ostirala, joko dute Olimpic, Dynamo, Smile eta Sweet Oblivion taldeek,
25ean, larunbata, Mochlic, Atomic Disaster, Ukabilkada eta Patada en
la Papadak. Sarrera doakoa eta gonbidapenaren bitartez izango da;
txarteldegian bertan eskatu beharko da kontzertuaren egunean. Jakin
badakigu UKko datorren aleko agendaren aurrerapena dela hau, baina
ekimen garrantzitsua dela ikusita, ohartaraztea merezi duela uste dugu.

• Non: Getxo Antzokian • Noiz: Urriaren 25ean, 20:00etan.

a l g o r t a  

adituak gara pintxo eta

bokata beroetan!!!!

4Tito Paris (Cabo Verde).
Munduko musikak zikloa.
Urriaren 10ean, 21:00etan,
Kultur Leioako Auditoriumen.
12 euro.
4Mamassita pro. Jazz/Blues
zikloa.
Urriaren 17an, Ambigu Akeitan,
22:00etan. 6 euro.
4Txatarreria Keaton. 
Urriaren 18an, Kultur Leioako
Auditoriumen, 20:00etan.
6 euro.

ZINEMA
LEIOA
4Mugarik Gabe IV. Emanaldia
zineforuma.
Urriaren 6tik 9ra, Kultur Leioan
20:00etan. Sarrera gonbidapenagaz.
4Haur-zinema.
Urriaren 19an, Kultur Leioako
Auditoriumen, 12:00etan eta
17:00etan.
4Zinema. Urriaren 19an, Kultur
Leioako Auditoriumen, 20:00etan.
4 euro.

BESTEAK
ERANDIO
4Elebidun izaten laguntzeko
hitzaldia (gurasoei zuzenduta).
Hizlariak: Julio Ibarra eta Iñaki
Eizmendi. Astrabuduan urriaren 7an
eta 8an, Ignacio Aldekoa Ikastetxean.
Altzagan urriaren 20an eta 22an Udal
Euskaltegian, guztiak 18:30ean.

LEMOIZ
4Merkealditxoa. Urriaren 18an,
Atalaia plazan 11:00etatik 15:00etara.

URDULIZ
4Euskal jolasak tailerra
gurasoentzat. Urriaren 27tik aurrera/
izen-ematea urriaren 6tik 20ra,
Mankomunitatean.

BERANGO
4La Mantxara txangoa. 
Karabi Azpi erretiratuen elkarteak
antolatuta. Urriaren 10etik 14ra.

BARRIKA
4Umeskola. Urriaren 14an,
10:30etik 12:30era.

GORLIZ
4Pilota denboraldi berriaren
hasiera urrian. Esku-pilota,
frontenisa eta pala jokamoldeak.

Getxoko Ukabilkada taldea

[albuma]

Musika kalean

Argazkiak: Ane Basagoiti

Irailaren 19tik 21era Musikale Kaleko Musikarien Nazioarteko Topaketaren
VIII. edizioa ospatu zuten Bizkaiko hainbat herritan. Gure eskualdean,
Erandion eta Leioan entzun ahal izan genituen mundu osotik hurbildutako
musikarien doinuak. Ingalaterra, Euskal Herria, Frantzia, Galizia, Herri
Katalanak, Kolonbia eta Murtziako 180 artistek kaleak alaitu zituzten izaera
ezberdineko espektakuluekaz. Musika kalera irteten denean, farolak ere
dantzan jartzen ditu.

[UKirudiak][argazkia]

Enekuri, irailak 25.
ASIER MENTXAKA

Enekuri  
auzoko anabasa
Irailaren 25ean Enekuri auzoan
ateratako argazkia daukagu ondoko
hau. Bonbardaketa baten osteko
gerra irudia izan liteke; erasoaren
ostean herria berreraikitze lanetan
dagoela. Ohituta gaude
egunkarietako orrietan horrelako
argazkiak ikusten. Zorionez, ez da
hori ekarri dizueguna. Etxebizitza
berriak eraikiko omen dituzte
Erandioko auzoan; hori dela eta,
zaharrak eraisten ibili dira irailean. 

Rafa Diez

[berbetan]

Erretirorik bako jubilazioa
Testua: Zuberoa Iturburu / Argazkia: Ane Basagoiti

Sindikalgintzak izen jakinak dauzka gurean. Urte askoan pertsona berak ezagutu ditugu sindikatuen buruzagitzetan. Langile
Abertzaleen Batzordeetako idazkari nagusia (LAB) izan da Rafa Diez Usabiaga (Lasarte, 1956) hamasei urtez. Askoz lehenago
hasi zen beharginen eskubideen alde borrokan, duela 30 urte inguru, sindikatua jaiotzen ari zenean. Zuzendaritzan 80ko
hamarkadan hasi zen, eta 1992tik izan da idazkari nagusi, aurtengo maiatzera arte. Sindikatuak VII. kongresua burutzeagaz
batera, kide gazteagoei utzi die lekua zuzendaritza zaharrak. Baina ezkerreko militante batek ezin erretiroa hartu, eta lanean
jarraituko du, LABek urteotan egindako beharraz, eta bizitako hazkundeaz harro.

—Hainbeste urte LAB sindikatuko
zuzendaritzan, atzera begiratu eta zelan
oroitzen dituzu sindikalgintzan hasi zine-
neko lehen urteak?
—Sindikatuan egindako bide luze hone-
tan badaude bi kontu aztertzeko. Batetik,
sindikatuak berak zer motatako garapena
izan duen: LAB hasieran ez zen sindika-
tua, masa erakundea baino. Gero koskor-
tzen hasi zen sindikatu bezala, eta azke-
nean erakunde indartsu eta eraginkor
bihurtu da. Ikusi dut sindikatuaren haz-
kunde prozesu osoa nolakoa izan den,
ideologikoki, kuantitatiboki eta egitura
moduan. Bestetik, langile mugimenduan
nolako aldaketak egon diren, LABek, sin-
dikatu bezala, horrelako garapena izan
duenean: Egia da 30 urte luzeotan langi-
le mugimenduan aldaketa asko egon
dela, eta sindikalgintza motak ere egoki-
tzen joan direla. Une honetan gauza asko
erabat desberdinak dira duela 30 urteko-
ekaz alderatuta (klase-borroka mota,
borroka-molde eta lan dinamikak...).
Sindikatuaren garapena harro egoteko

modukoa da, baina sindikalgintzarekiko
ikuspegia gazi-gozoa da; batetik, urratsak
eman dira, baina bestetik, sistema ekono-
mikoa, kapitalismoa, neoliberalismoa,
lekua irabaziz joan dira.
—Zailagoa da orain sindikalgintza egitea?
—Sistema ekonomikoak eta politikoak
kutsatu egin du langileria, bere oinarri
ideologikoa sistema horren esparruetara
egokituta geratu da. Sistemak ideologiko-
ki esparru bat irabazten dizunean, ondo-
rioak nabarmentzen dira gero sindikal-
gintza motan, borroka motan, antolaketa
moduan... Hori da gaur eguneko gakoeta-

ko bat, ideologikoki galdu dugun lekua
handia izan dela, ez bakarrik sindikalgin-
tzan. Ezker politiko eta soziala neolibera-
lismoaren alde jarri da, haren gorakadaren
ondorioz; eta ahalegin handiak egin behar
dira lantegietan eta gizartean gauzak posi-

tiboki baltzintzatzeko, ideologikoki zein
klase borroka dinamikan.
—Baina nola zen orain 30 urte?
—Eremua garbiagoa zen. Langile mugi-
menduak beste mota bateko kontzientzia
zeukan klase borroka lantzeko; klase kon-
tzientzia primarioa zen, baina errotuago
zegoen. Une honetan, aldiz, klase kon-
tzientzia erabat kutsatuta dago, sistemak
sortzen duen hainbat elementurekin.
Garai hartan, nahiz eta egoera gogorra
izan, sistema ekonomikoa izan eta errepre-
sioa izan, klase borroka errazago lantzen
zen, eta beharginek gehiago parte hartzen

zuten. Orain, batzuetan, borrokak pizteko
badirudi sindikatuak hor egon behar
duela. Garai hartan beharginak ziren pro-
tagonista borroka askotan. Kontzientzia
klasea primarioa izan arren, baldintza
gehiago sortzen zituen sindikalgintza egin,

“Kontzientzia klasea primarioa zen
arren, lehen baldintza gehiago sortzen
zituen borroka eredugarriak egiteko”



eta lantokietan borroka benetan ereduga-
rriak egiteko. Orain gehiago kostatzen
zaigu borroka piztea, eta gure eskubideen
alde borrokatzea. Horregatik ezinbesteko-
tzat jotzen dugu  borrokaren beharra, klase
kontzientzia berreskuratzeko. Beti esaten
dugunez, borroka bat gal dezakegu, baina
borroka-tzen ez badugu, galdu dugu.
—Ildo horretan prekarietateaz egiten
duzue berba aspaldi.
—Garapen horretan hainbat faktore nabar-
mendu behar dira. Batetik, gertatu den ato-
mizazio enpresariala. Duela hogei urte
baino gehiago, Euskal Herriko sare indus-
triala enpresa handiak ziren, horien ingu-
ruan klase borroka eta sindikalgintza indar-
tzen zen. Baina urte luzeotan enpresa txiki
zein ertain asko sortu da, eta handiak desa-
gertu dira. Egoera berri horretan egin behar
izan du lan sindikalgintzak. Bestetik, langi-
leriaren atomizazioa ere gertatu da. Hau da,
lehengo beharginak lan finkoa zuen, baina
une honetan, badaude behargin finkoak,
prekarioak (prekarietate mota askogaz),
autonomoak, langabetuak, azpikontratak...
Beraz, klase subjektua erabat zatituta geratu
da. Ondorioz, sindikalgintzak arazo gehiago
ditu beharginen interesak defendatzeko, eta
borroka aktibatzeko. Sistemak zatitu du
klase subjektua sindikalgintza ahultzeko, eta
aldarrikapenak egiteko zailtasun handiago-
ak ditugu. Hortik gure kezka nagusia, pre-
karietatea, lan baldintzak, lan istripuak,
edozein aldarrikapen lantzeko garaian beti
dugu egiturazko elementu hori, langileen
zatiketa. Hori gainditu behar dugu, aldarri-
kapenak bideratzeko.
—LABeko buru zinen aldetik, Lizarra-
Garaziko akordioan parte hartu zenuen
orain hamar urte, eta duela aste gutxi, arti-
kulu bat idatzi zenuen akordioaren urteu-
rrena zela eta. Akordioaren izaerak bizirik
dirauela esan zenuen, eta bide horretatik
etorriko dela gatazkaren konponketa.
—Akordioagaz inflexio puntua ezagutu
genuen. Transiziotik zetorren ziklo politi-
koa itxi gura genuen, eta berria ireki, gako
biren arabera: Euskal Herria nazioa dela eta

guk erabaki behar dugula gure etorkizuna.
Baina, Espainiako Estatuak batik bat, plan-
to egin zuen, Frantziakoak ere bai, eta izu-
garrizko harresi juridiko, instituzional eta
mediatikoa eratzen joan da, PPgaz zein
PSOEgaz. Urteak igarota, harresi hori gain-
ditzeko arazoak ditugu, baina gelditzeko
gakoa badugu abertzaleok: indarra metatu
behar dugu, estatuari esateko Euskal

Herriko egoera eta gatazka politikoa gain-
ditzeko ezinbestekoa izango dela herri hau
onartzea, eta erabakitzeko eskubidearen
inguruan akordio politikoa egitea. Hori da
orain Ibarretxeren kontsultagaz egiten
dena. Argi adierazi behar dugu: abertzale-
ok, edo gure indarrak metatzen ditugu, eta
Euskal Herria eta Estatuen artean beste
indar korrelazio bat sortzen dugu, edo blo-
keoak jarraituko du; eta blokeo hori erabi-
liko du Espainiako Estatuak EAJ eta beste
batzuekin kontsulta bezalako iruzur politi-
koak egiteko. Horregatik diot urteetako
esperientzia ikusita, egin beharreko kritikak
eginda ere, ezinbestekoa zaigula abertzale-
on artean indarrak metatzea eta beste mota
bateko Lizarra-Garazi akordio batera joa-
tea, eduki estrategikoagaz. Ez du zertan
izan argazki edo sinadura bat, pentsatu

behar dugu nola jarri abertzaletasunaren eta
independentziaren aldeko mugimendua
perspektiba taktiko eta estrategiko batean,
ziklo politiko berri baten edukiak positibo-
ki baldintzatzeko.
—Sindikatuek zer funtzio bete zuten
Lizarra-Garazin?
—Esaten zuten guk sherpa funtzioa bete

genuela. Atzetik LAB eta ELAren arteko
elkarlana zetorren, eta guk egindako hain-
bat ekimenekin astinaldia eman genion
egoera politikoari. Elkarlan hark erakutsi
nahi zuen ziklo autonomikoa erabat agor-
tuta zegoela, eta beste ziklo bat ireki behar
zela. Gure aurrelanak eragina izan zuen
eztabaida politikoan, eta beste eragileak
mugitu egin ziren. Une honetan nik defen-

datzen dut sindikalgintza abertzaleak, ziklo
berri bati begira, ikusle hutsa izan beharre-
an, paper protagonista izan beharko lukee-
la. Hor planteatzen dugu ELArekin balizko
elkarlana, sindikalgintza abertzalea, aldake-
ta politikorako eta sozialerako subjektu
erreal bihurtzeko.
—Lizarra-Garazi gertutik bizi izan
zenuen, Madrilen eta Gasteizen legebil-
tzarkide izan zinen, Argelen aholkulari
Espainiako Gobernuaren eta ETA erakun-
dearen arteko elkarrizketetan... ondo eza-
gutzen dituzu egon diren prozesuak. Alec
Reid Irlandako prozesu politikoan ahol-
kulari izan denak, esan zuen euskal Gerry
Adams zarela. Zer deritzozu?
—Nire ustez, ez ziren berba egokiak izan,
inondik inora. Euskal Herrian asko mires-
ten dugu Alec Reidek egindako lana, baina

beste kontu bat da horrelako konparaketak
egitea, ez dut uste ona denik. Egia da nego-
ziazio prozesu guztiak gertutik bizi izan
ditudala, eta une honetan horrelako sentsa-
zio desberdinak ditudala. Azken  batean,
prozesu bakoitzean itxaropena duzu gure
herrian, ea sufrimendua eta egoera gaindi-
tzen den. Urteak igaro dira, hainbat espe-

“Negoziazio prozesu berria etorri
beharko da, eta balizak jarrita

dauzkagu, gero gailurrera iristeko”

[berbetan]

“Beharginen zatiketa
gainditu behar dugu aldarrikapenak

bideratzeko”

UK Uribe Kostako Aldizkaria 171 posta kutxa / 48991 Getxo / uk@aldizkaria.biz / tel.: 94 491 13 37

HARPIDETZA > bete azpiko fitxa eta guri bidali

Izena.............................Deiturak......................................................
Kalea & zenb..............................................Herria............................
e-mail.........................................Telefonoa........................................

Urtero    o 20 euro o 30 euro o 50 euro o beste kopuru bat ............... euro

Kontu zenbakia (20 digito). 

oooo oooo oo oooooooooo

aldizkaria etxean
jaso nahi baduzu

“Benetan ezkerreko militanteak
garenok ez dugu izan behar jubilazio

kontzepturik”

[RafaDiez]

rientzia izan dira, eta gauden tokian gaude,
geureari eutsiz eta gatazka klabe gordin bat-
zuetan. Beraz, horrelako sentsazioak ere,
orain arte egindako esperien-tziak, bakoit-
zak bere papera jokatzeaz gain, eta bakoit-
zak bere bidea egin arren, ez dugula lortu
nahiko genukeena. Azken esperientzian
lehen aldiz negoziazio erreala egon da
gatazkaren edukien inguruan, denek ikusi
dute non egon daitezkeen marrak beneta-
ko akordioak lortzeko. Mendizale gisa azal-
duz, oinarri-kanpamentutik aterata hain-
bat kordada egin ditugu. Negozizio proze-
su berria etorri beharko da eta horretarako
balizak jarrita dauzkagu, gero gailurrera
iristeko. Gatazkaren irtenbide bakarra elka-
rrizketa eta negoziazioaren bitartez etor
liteke, eta ziur nago hori ezagutuko dugu-
la. Agian porrot sentsazioa sortuko da,
baina prozesu guztietan gauzak ez dira

irten egun batetik bestera, dinamika baten
arabera baino.
—Beno, eta azkenean: LABeko zuzenda-
ritza utzi duzu, nola geratu da sindikatua?
—Ardura hori utzita lan berritua dugu
aurrean, azken biltzar nagusian eginda-
koa ez da inprobisazio hutsa, aspaldiko
apostua baino. Beste lan-taldea sortu
behar zen, aurrerantzean sindikatuaren
jarduera eta garapena bermatzeko. Ildo
horretan, azken aldian gazteek eta ema-
kumeek gero eta pisu handiagoa hartu
dute LABeko egituretan. Horrelako zer-
bait egiten denean, beti dago nolabaiteko
beldur eszenikoa. Oinarriak jarrita geni-
tuen, eta konbentzituta gaude berriketa
hau sindikatuaren garapenerako aktibo
handia izango dela. Gainera, uztarketa
ere bermatuta dago, eta urte askoan ibili
garenok, orain beste belaunaldi bati utzi

diogu protagonismoa, baina gure lagunt-
za eta babesa dute.
—Beraz, pertsona militantea erretiratzen
al da ardura uztean?
—Beti esan dut bai sindikatu batean, bai
politikagintzan, benetan ezkerreko mili-
tante garenok, ez dugula izan behar jubila-
zio kontzepturik. Egia da militantzia ego-
kitu daitekeela, baina militantzia soziala
kontzeptua bizitza osorako apostua da.
Gizarte batean bizi zarenean, eta gizarte
horrek aldatu gura duenean, kasu honetan
Euskal Herriaren eta beharginen egoera
zein den ikusita, ez da amaitzen militan-
tzia. Norberaren bizitza hautua da egitas-
mo baten aldeko borrokan. Hautu hori
eginda, urte askotako bidea egiten duzu,
eta orain beste fase batean zaude, beste
eginkizun batzuetan sartzen zara, bai sin-
dikatuan, bai arlo politikoan. m

[getxophoto08]

GARABIA GETXO ANTZOKIAN

KONGOKO SAMMY BALOJI ARGAZKILARIAREN LANAK PUNTA BEGOÑAN IPINI ZIREN
34UK

[fotografia]

GETXOPHOTO 2008

Argazkiak: Garbiñe Irizar, Hodei Torres, Asier Mentxaka, Elena Barrueta eta Jon Bernardez

Mutanteak, androginoak, aldakorrak dira GETXOPHOTOko argazkiak. Getxo aldarazi dute,
herriak mutatu egin du irudiok estalirik. Jadanik zerbait bada desberdina, herria aldatu da,

eta sirenoa ere sartu da kaira freskatzera. Mutazioen jaialdiak merezi du argazki-
erreportajea, eta GETXOPHOTOko argazkiak legez, hauek ere ez dira ohikoak.
Argazkiak miresteko has gaitezen bada, hasieratik, sorreratik, muntaketatik.

BEHARGIN BI PORTU ZAHARREKO ERAKUSKETA PRESTATZEN



[fotografia]

FERNANDO MAQUIEIRAREN ANIMA SERIEA GETXO ANTZOKIAN

ESTEBAN PASTORINO ARGENTINARRAREN NANJING LANA AREETAKO METRO GELTOKIAN 

[getxophoto08]

DENDETAKO ERAKUSLEIHOETAN MIGUEL TRILLOREN ESTETICAS JUVENILES, TRES DECADAS SERIEA EGON DA IKUSGAI

GETXOPHOTO-K SORTUTAKO “GALERIA IBILTARIA” ALGORTAKO GELTOKI PLAZAN

[getxophoto08]

POS IT, GETXOPHOTOREN BESTE PROIEKTU BAT. NORBERAK HONDOA, LEKUA AUKERATU ONDOREN POSTALA EGITEN ZAIO IA ZUZENEAN

HAUR BI EUREN POSTAL EGIN BERRIAREKIN

[fotografia]

OSAMA ESSID SIRIARRAREN ERAKUSKETARAKO SARRERA ALGORTAKO AMEZTI KALEAN

OSAMA ESSID BERAK ALGORTAKO SAN NIKOLAS FRONTOIAN BERE ESTUDIO IBILTARIA PARATU ZUEN
38UK

[getxophoto08]

GETXOPHOTO-REN IKONO BIHURTU DEN MARCOS LOPEZ ARGENTINARRAREN SIRENO DEL RIO DE LA PLATA PORTU ZAHARREKO MOILAN

JORGE RUEDA ARGAZKILARIAREN PEPINO LANA EREAGAKO IGOGAILUAN

[fotografia]

JAIALDIAN BISITA GIDATUAK ERE ANTOLATZEN DIRA ARGAZKI-LIBURUAK SALGAI GETXOPHOTO-REN KARPAN

AREETAKO GELTOKI BARRUKO 40 METRO LUZERAKO ARGAZKIAREN ZATI BAT IKUSLE BI TORRENE KALEAN

SAN NIKOLAS FRONTOIA PROIEKZIO ARETO BIHURTU ZEN BERTSOPHOTO 2008KO LAN TALDEA
40UK



[zinema]

“...Ametsak zinea direlako...” abestu
digute gazteleraz izarrez gainezka egon den
Donostiako oholtza disdiratsutik. Ostera,
badira Euskal Herriko hainbat bazter-txo-
koetan, Donostiakoak bezainbat foku era-
kartzen ez badituzte ere, zineari argia eman
gura dioten izartxoak ere. Donostiakoak
beste argindar ordaintzeko aurrekonturik
ez dute izaten, horregatik film laburren
lehiaketak edota jaialdiak izan ohi dira. 

Edozelan ere film laburrak zine zuzen-
dari eta abarren hastapenak izan ohi dira,
hala diote ia aho batez behintzat adituek,

Zinearen herri bultzadak
Herri edo udalerrietan zinea sustatzeko
hamaika jaialdi antolatzen dira

Film laburren lehiaketa asko antolatzen dira 

eta hala bada, biharko zuzendari eta aba-
rren gaurko ametsen lehen pausoak izan
daitezke ekimenok, hasiberrientzako auke-
ra eta “haur-eskola”.

UKko aurreko zenbakian Leioako
lehiaketaren eta jaialdiaren berri eman
genizuen, Erandioko lehiaketa-jaialdiak

ere, hainbat orrialde betetzen ditu gurean,
Lekeitioko Euskal Zine Bideo Bileraren
berri ere eman dugu azken urteotan... eta
hala, zerrenda luzea osa daiteke, gogora
datozkizun herrietako hamaika jaialdiakaz.
Herri eta udalerrietatik, zinea bultzatzeko
asmoz, “behartsuenei” (zentzu onenean)
eskaintzen zaizkien aukerak, zabaltzen zaiz-
kien ateak, ahalegin zintzoak dira.
Lehiaketok zineari argia-izpiak ematen diz-
kiotela sinesten badugu, Donostiako jaial-
di argitsuak abestutakoaren ildotik, ametsei
ere argi egiten dietela esan daiteke.

Eibarko aukera, beste bat
Eibarko Asier Errasti Film Laburren IX.
Jaialdiak ere, azaroak 17-22, lanak aurkez-
teko epea zabalik dauka, urriaren 11ra
bitartean; 3.000 euro banatuko dituzte
sarien artean. m

Informazio gehiago: www.planocorto.es

«Eibarko Film Laburren
jaialdiak ere lanak
aurkezteko epea 
zabalik dauka»

María Jesús 
ILEAPAINDEGIA ETA EDERGINTZA

HARTU TXANDA

Alangobarri 10
T: 4910821
ALGORTA

GIZONENTZAKO
MODA

Telletxe 5
A L G O R T A

T: 4607084

Iñaki 
Bitxitegia

I

Villamonte plaza 3

Algorta
T: 430 23 45

Telletxe 1 T: 460 27 41

OMEGA, LONGINES ETA TAGHEUER
AGENTZIA OFIZIALA

Bidebarri 27, behea eskuina
ALGORTA

94 430 76 96

• Odontologia orokorra
• Ortodontzia
• Periodontzia
• PADI

OSABIDE HORTZ KLINIKA
Arantza Etxebarria

Seinalea... NG badator

[musika]

Informazio gehiago: negurigorriak.blogspot.com

Bilboko jaiak topagune... orain dela 14
urteko Gas plazako azken kontzertua akor-
duan... Garaipena ospatzeko orain dela ia
zortzi urteko agurreko emanaldia gogoan...
Aurtengo abuztuaren 20an Zazpikatu gaz-
tetxean berriro ere ilea laztu zitzaigun!
“Hemen izango bazina...”, baina... zoritxa-
rrekoak eta zorionekoak gu! Oraingoan
ironiak eta umore finak itzezleko garrantzia
daukate: Muguruza, Anestesia, Arkarazo,
Abrego eta abarrek izena aldatu dute, aiz-
korak beharrean squasheko erraketak
gurutzatu dituzte, negu gorria baino
Neguri oligarkikoa gorritu dute... Talde

mitikoari omenaldia egin asmoz, haien kan-
tak zuzenean eskaintzeko helburugaz, Negu
Gorriak taldearen tribute band-a jaio da,
Neguri Gorriak. Krasis, Amaiur, Feos Pero
Majos, Bizkaiko Gaiteroak, Verse, Oliba
Gorriak... taldeetako kideak batu dira
erronka honetarako, eurek dira: Unai Bap!,
Eriz Muguruza, Gorka Arkarazo, Gamix
Anestesia eta Gorka Muguruza, Yoen Mayas
bertsolariaren eta koroetan Garazi Rubio
eta Garazi Forkadaren laguntza ere badute,
eta batzuetan Igon Tapiaren trikia ere izan-
go dute lagun. Litekeena da laster gure
eskualdean jotzea. Halaber, ondo etorri! m

Hamar joan dira
Irungo punk taldea
desegin zenetik,
baina Asier
Mendizabal
jarraitzailearen eta
taldeko baxu jole
Claus Groten

ekimenez Siempre fue Terror bilduma-lana
plazaratu dute, binilo euskarrian. Lana 13
abestik osatzen dute, bat izan ezik
gainontzekoak 1987 eta 1995 urteen
artean eskaini zituzten zuzeneko
emanaldietan grabatutakoak dira eta
horrez gainera, orduko argazkiak,
elkarrizketak eta artikuluak batzen dituen
liburuxka ere argitaratu dute. Vomitoren
bilduma LPa Puzkarra Records zigiluak
banatuko du, banatzeko 1.000 kopia
baino ez dituzte egin.  

Informazio gehiago:
www.myspace.com/puzkarrarecords

Liburu euskarrian bada ere, musikaren
gaineko lana da, musika du aztergai,
txistua hain zuzen. Niebla y Cristal
liburuan Mikel Aranburuk txistuaren
jatorria eta historiaren garapena jorratzen
du. Iruñeko Txistularien Bandako kide eta
Ortzadar taldeko sortzaile den
Aranbururen liburua Pamiela argitaletxeak
plazaratuko du; egileak azaldu zuenez,
“ikasleentzat, profesonalentzat, oro har,
publikoarentzat dibulgazio liburua
beharrezkoa zela ikusita sortu zitzaidan
obra idazteko ideia”.

liburua >
Txistuaren historia

Negu Gorriaken kantak barriro oholtza
gainera eroateko jaio da Neguri Gorriak

vomito > 
LPa plazaratu dute

Mungiako taldearen
lehenengo lana da, eta
Baga-Biga zigilutik adierazi
dutenez, diskoaren
izenburua aukeratzeko
arrazoia izan daiteke; agian
euren aurreko taldeak (5
Kontra) oihartzun
handiegirik eduki ez izanak.
Halere, 2006ko udan sortu
zen taldearen pop-rock
doinuez osatutako lehen
lana kalean da.

Volver a empezar
El Desvan de... 
Baga-Biga

42 abeslari eta 15 musikari
erdaldun (esangura txar
barik) batu ditu Kepa
Junkerak lan berrirako:
musikariok euskaraz
abestutako 21 euskal herri-
kanta batzen dituen CD
bikoitzerako. Abeslariak
dira, berbarako: Pedro
Guerra, A. Orozco, Aute,
Bosé, Ana Belén,
Calamaro, Loquillo, Filipa
Pais, Leo Minax, Seydu...

Etxea
Kepa Junkera eta beste
Dro (Warner)

Erantzi katamalo zuzenean
diskoa grabatu dute Bihotz
Bakartien Klubaren altzoan
jaiotako, eta aspaldi honetan
Euskal Herriko hamaika
oholtzatan ikusi ahal izan
dugun Katamalo poesia-
musika-antzerki ikuskizuna
eskaintzen duten kideek.
Ikuskizunaren haritik tiraka,
Gorka Urbizu eta Gotzon
Barandiaran buru dituen
talde akustikoaren 2. lana da.

Erantzi
Katamalo
Hotsak

diskoak

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemenZure publizitatea hemen

94 491 13 37



[liburuak]

Kureishi euskaraz
Idazle eta gidoilari ingelesaren Intimitatea
nobela itzuli du Harkaitz Canok

Hanif Kureishi (Londres, 1954)

Hamar urte joan dira Hanif Kureishi
(Londres, 1954) idazle, gidoilari, zine
zuzendariak Intimacy nobela plazaratu
zuenetik. Hamarkada bat igaro ostean,
euskaraz irakurri ahal izango dugu,
Harkaitz Cano idazleak (Lasarte-Oria,
1975) ekarri du-eta euskarara oraintsu,
idazle ingelesaren lan entzutetsua. 

Txalaparta argitaletxeak banatuko duen
Intimitatea nobelak, emaztea eta seme biak
uztear dagoen gizon baten “istorioa” (behe-
an azalduko denez, batzuek historia dela
uste dute) kontatzen du, “bikote baten harre-
manaren disekzioa egiten du, gorpua artean
epel dagoela, gupida barik eta politikoki zuze-
na izan barik, modu egoistan; beraz, modu

humanoan”azaldu du Canok. Ostera, nobe-
lak beste gai batzuk ere jorratzen ditu, hala
nola, artearen eta idaztearen gaineko gogoe-
tak, edota Margaret Tatcherren agintaldiko
gazte belaunaldiaren isla, “belaunaldi eszepti-
koa da, are zinikoa ere batzuetan” adierazi du
idazle gipuzkoarrak.

Kureishiren lan honek hautsak harrotu
zituen argitaratu zenean, nobelako protago-
nistaren eta idazlearen arteko identifikazioa-

«Bikote baten harremanaren
disekzioa egiten du, gorpua

oraindik epel dagoela...»

gatik. Izan ere, idazle ingelesak ez du argitu
nobela zein neurritan den autobiografikoa,
joko bikoitz horregaz jolasten gustura ibili da.
Aditu batzuek erdi-autobiografikoa den iritzia
plazaratu dute, eta Canok Oscar Wilden ber-
bak baliatuz “auto-fikzio” liburua dela dio.
Besteak beste egile-pertsonaia arteko antzekota-
sunen artean daude, adb.: biak dira gidoilariak,
Oscar sarietarako izendapena jaso dute biek,
aita idazle frustatua izan dute, Londresen bizi
dira, Kureishi ere emazteaz banandu zen...

Bestalde, protagonistaren gupida ezak, gor-
dinkeriak, “egoismoak” ez gaitu hotz utziko, eta
Canok itzultzean izan duen sentimentutik ez
gara urrun lotuko: “lehen aldiz irakurri nuene-
an mingarria gertatu zitzaidan... orain are gogo-
rragoa egin zait”.m

Ibaiak basamortuan
Juan Mari Lekuona
EHU/UPV

Ez zait irakurtzea...
Pako Aristi
Elkar 

liburuak

Juan Mari Lekuona (Oiartzun,
1927-Donostia, 2005) apaiz,
euskaltzain, idazle, irakasleari
liburuak batzen dituen poesiak
idazten zebilela heldu zitzaion
heriotza. Jon Kortazar Euskal
Literaturako katedraduna, eta
Paulo Kortazar ikerlaria
arduratu dira poesiok liburu
batean batzeaz, gal ez zitezen. 

Elkar argitaletxearen Eta
zer? sailaren barruan,
Ez zait irakurtzea gustatzen,
eta zer? da Aristik haurrei
begira plazaratu duen lan
berria. Ironiaz beteriko
izenburuak kontrako
helburua du; alegia,
literatura erakargarri
bihurtzea.

Alangoeta 8 (Euskal Herria kalearekin bat) 
Tfn.: 94 491 23 79

Algorta

etorri
eta

ikusi!!

jatetxea
tel./fax: 94 491 34 91

Martiturri estarta 18
48993 Andra Mari - Getxo

basalbobaserria@yahoo.com

Getxoko Andra Mari 
Gasolindegia

Getxo eta Berango artean
Tel: 94 430 15 00

Etxera
eroaten dizugu
gasoleoa
Txartel hau aurkezten

baduzu 3 euroko
deskontua edukiko duzu

zure eskarian

" [kirola]

Euskara eta kirola lotzen dituen gida plazara-
tu dute Getxon. Zelan edo halan, gustuko
kirola euskaraz egiteko udalerrian dagoen
eskaintza batzen du gidak, eta GEHI (Getxo
Euskalduntzeko Hitzarmena) programaren
barruko ekimena da. Bizarra Lepoan Euskara
Elkarteak dinamizatzen duen programaren
helburua, Getxoko Udalak herriko gizarte
eremu ezberdinetan euskara normalizatzeko
martxan daukan programa da GEHI; hala,
kirola da gizarte eremu horietako bat, horren-
bestez, GEHITU Kirolera egitasmoa progra-
ma nagusi horretako adarretako bat da.
Horren helburua da “elkarteen errealitatea eta
Getxoko hizkuntza egoera abiapuntutzat har-
tuta, era progresiboan euskarazko kirol
eskaintza sustatzea, eta euskara bilakatzea
elkarteon lan hizkuntza”. 

Iaz udalerriko 32 kirol elkartek izenpetu
zituzten euskara sustatzeko hitzarmenok, hau
da, GEHITU Kirolera egitasmoko partaide
bihurtu ziren. Mailakako hitzarmenak dira,
elkarte bakoitzak bere egoerari egokitutako
konpromisoak betetzeko hitza eman zuen.

GEHITU Kirolera ekimenaren hurrengo pau-
soa berbagai daukagun gida kaleratzea izan da,
azaldu dutenez bertan “euskaldun zahar, berri
eta etorkizunean euskaldun izan gura duenak
gida honetan ditu gustuko duen kirola euska-
raz egiteko aukerak”. Besteak beste, elkarte
bakoitzaren informazio orokorra, harremane-
tan ipintzeko argibideak, eskolak euskaraz
eskaintzen dituzten ala ez, entrenamenduen

egutegia eta taldeetan izena emateko epeen gai-
neko informazioa batzen ditu gida honek. 

GEHITU Kirolean parte hartzen duten
elkarteen artean hainbat kirol esparrutako tal-
deak daude, esaterako: arrauna, atletismoa,
boleibola, eskubaloia, euskal pilota, futbola,
aretoko futbola, herri kirolak, hockeya, igerike-
ta eta waterpoloa, mendia, kayak eta piraguis-
moa, errugbia, saskibaloia, surfa, tenisa edota
txirrindularitza. Horrenbestez, euskaraz izerdi
egiteko prest? m

& 94 430 52 00 Kasune, 18 • ALGORTA

SERVITEC

• MARKA GUZTIAK

• 24 ORDUTAN ERANTZUNA

• 3 HILABETEKO GARANTIA

• 25 URTEZ ZURE ZERBITZUAN

• IRTEERA DOAN

ETXEKO ELEKTROTRESNEN KONPONKETA

GEHITU Kirolera ekimenaren gidako argazkia

MMoorroottxxoo

Torrene 4, Algortako azoka
48990 ALGORTA / Tf. 94 491 18 82

uribe kostako
kirol denda

bisitatu gure denda!

350m2

kirolerako guztia!!

«Elkarteen informazioa,
eskolak euskaraz jasotzeko

aukera etab. batzen ditu»

Zure publizitatea hemenZure publizitatea hemenZure publizitatea hemenZure publizitatea hemen
Zure publizitatea hemenZure publizitatea hemen

94 491 13 37

Kirolean ere euskaraz
Euskara sustatzeko konpromisoa duten
Getxoko kirol elkarteen gida kaleratu dute

[elkarrizketa]

—Astrabuduan egin duzu erakusketa, zer
aurkeztu duzu?
—Astrabuduan lehen aldiz egin dut erakus-
keta nik bakarrik, eta horregatik, gai oroko-
rra erakutsi dut, baina Erandioko eta
Astrabudua inguruko tokiak erakutsi ditut,
koloretan eta zuri-beltzean. Hainbat erretra-
tu ere erakutsi dut, eta beste argazki batzuk
ere jarri ditut, nire estiloa ezagutzera emate-
ko. Uneak izena jarri diot, harrapatu ditudan
uneak direlako irudiak. Taldeka  egin izan
ditut beste erakusketa bi Leioan, bertako
argazki taldeagaz, espreski eskatu zizkiguten
gaiei buruzko imajinakaz.

—Esanahi berezirik al dauka zuretzat itsa-
sadarrak eta garabiek?
—Bai, izugarria. Benetan liluratzen nau pai-
saia horrek. Beti nabil ibai inguruan argaz-
kiak egiten, arrastian batez ere. Izan ere, argi
aldaketak baliatzen ditut, aukera asko ema-
ten baitute; ikuspegi desberdin asko eskain-
tzen dute.
—Erandion bizi, baina kubatarra zara; han
hasi zinen argazkiak ateratzen?
—Bai, Kuban izan zen, txikitan. Bederatzi
urte nituenerako, argazkiak egiten hasia
nintzen. Kirola egiten nuen bitartean argaz-
kiak egitea gustuko nuen. Nire izeko margo-

Camino, Ibaizabal itsasadarraren aldamenean

Kubatarra da Eduardo Camino, baina orain hiru urte bizi da Erandion.
Argazkiak egitea du gustuko, hainbat erakusketatan parte hartu du, eta
irailean, bere lana erakutsi du Astrabuduko Kultur Etxean. Ezagunak dira
Ibaizabali egin dizkion argazkiak; xarma berezia daukate itsasadarrak,
eta garabiek ilunabarrean osatutako paisaiek. Horietako argazki bati
esker irabazi zuen iaz Erandioko argazki lehiaketa.

laria zen, eta beragaz ere egiten nituen hain-
bat gauza. Berak oparitu zidan lehenengo
argazki kamara. Urteak igaro, eta magisteri-
tza ikasi nuen. Behin amaituta, argazkilaritza
ikasten jarraitu nuen Kubako Kazetaritza
Batasunean.
—Argazkigintzaz bizi zara orain?
—Ez, ez. Une honetan, gainera, zaurituta
nago motor batekin izandako istripu baten
erruz, eta argazkiak ateratzeko baliatzen dut
daukadan denbora libre hau. Batzuetan
argazkiak egiteko enkarguak ere egiten dizki-
date, eta horretan ere banabil; baina ez dut
ogibidetzat argazkigintza.

—Kuban hainbat erakusketa ere egin zeni-
tuen, zelan doakizu hemen?
—Beno, nahiko ondo, baina argazkigintzan
lehia handia dago. Nik zaletasunagatik ate-
ratzen ditut argazkiak. Bestelako lanak egiten
ditut bizitzeko, eta argazkia gustuko dudala-
ko lantzen dut. Lehiaketa askotan parte
hartu dut. Iazko udan, La Virgen de la Guia
eguneko sariketa irabazi nuen Portugaleten,
eta udazkenean, euskal arkitektura industria-
lari buruzko argazki lehiaketa irabazi nuen,
besteren artean.
—Zer dator orain, badaukazu zerbait
buruan?
—Eskuartean daukadan hurrengo lana
Leioako Kultur Etxean egingo dudan era-
kusketa da. Beste artista batzuekaz egingo
dut; margoa, artisautza eta argazkigintza
bateratuko ditugu.
—Ikuspegia asko aldatzen da objektiboa-
ren atzean?
—Bai, nahiko. Argazkia egiten duzun ange-
luaren arabera ere, asko aldatzen da irudia.
Horregaz joka dezake argazkilariak. m

«Angeluaren arabera asko
aldatzen da irudia, eta

horregaz joka dezakegu»

Eduardo Camino > argazkilaria

“Ibaiak eta garabiek liluratzen naute; argi
aldaketek ikuspegi asko eskaintzen dute”

[publizitatea]

[norajoan]

Itxasbide taberna 
Idiazabal kroketa, plazerrerako mokadua 

Oraingo honetan ez gatoz taberna berria
aurkezten; izan ere, aski ezaguna da gehie-
nontzat Algortako Portu Zaharreko biho-
tzean dagoen Itxasbide Taberna. Gaizka
Gallastegik eta Peio Gomezek 1989an
hartu zuten horren ardura; baina, aurretik
ere, portukoen eta kanpokoen topaleku
zen. Hala ere, ardo ona bezala, urteekin
hobera egin du Itxasbidek. Maiatzean urte
bi egingo ditu, lokala azkenekoz berritu
zutenetik. Ez dute inguruaren estetika
herrikoiagaz apurtu gura izan, eta kaiaren
ikur adierazgarrienetakoak apaingarri
modura erabili dituzte: “Betiko baranda
tabernaren logo bihurtu dugu. Bisita-txar-
teletan eta zerbitzarien kamisetetan ikus
daiteke; gainera, barandaren zati bat hor-
man eseki dugu. Oso berezia da guretzat”. 

Berrikuntzak ez dira dekorazioaren al-
detik soilik etorri; Bartzelonako sukaldari
baten ideian oinarrituta, Idiazabal kurrus-
karia egiten hasi ziren. Asteburuetan dasta
daiteke: “Oinarria edozein kroketarena da,
bexamela; Idiazabal ketuagaz nahastu, eta
ogi arraspatuaren ordez, muesliagaz estal-
tzen dugu. Azken hori da berezi egiten
duena”. Rakel Garcia algortarrarena izan
zen ideia. Bezeroek oso gustuko izan dute
esperimentua: “Behin dastatzen duenak
errepikatu egiten du. Badaude kurruskaria-
ren bila hurbiltzen diren bezero finkoak”.
Hala ere, tradizio zaleak ez daitezela larri-
tu; ez dituzte betiko patata tortilla eta pin-
txoak alde batera utzi. m

Ereagako kaia 20 , PORTU ZAHARRA
Tel.: 94 491 19 87

Itxasbide tabernako Idiazabal kurruskaria

UK49

galdaretxe
gOZOLABEA

• Maidagan, 35 GETXO Tel. 94 491 11 25
• Mayor, 17 AREETA Tel. 94 464 77 29
• Sabino Arana, 67 LEIOA Tel. 94 464 40 58
• Telletxe, 11  ALGORTA  Tel. 94 460 32 14
• Sabino Arana, 9  SOPELA Tel. 94 676 11 01

Alangobarri, 10 ALGORTA
T.: 94 491 02 93

URDAITEGIXA
Adituak gara, Urdaiazpiko Iberiko,

Pate eta Gaztaietan!!

Erreserbak: 94 463 03 92
Artaza Etxea Eraikina. Gobela eraikinaren aurrean • LEIOA

• gozariak
• txuletoia • makailua

• arrain freskuak
asteburuetan bazkari eta afariak enkarguz

ARTAZA ETXEA
jatetxea

LAS MERCEDES 31 • TEL.: 94 464 41 25

AREETA 

Harategia eta txarkuteria

JUAN-MARI

jatetxea

tel./fax: 94 491 34 91

Martiturri estarta 18
48993 Andra Mari -

Getxo

basalbobaserria@yahoo.com

[komikia]
[horoskopoa]

URA
t

OTSOA
t

ADARRA
t

EGUZKIA
t

HOSTOA
t

AITZURRA
t

GARIA
t

LASTOA
t

IRATZEA
t

NEGUA
t

HAZIA
t

META
t

(A(Abenduak 21 urbenduak 21 urtarrilak 19)tarrilak 19)
Etxean sartuta ematen duzu eguna.
Uda joan bada ere, kalean oso
gustura egon zaitezke oraindik. Ez
izan alferra, eta irten lagunekaz;
edo behintzat, joan zaitez klasera
berandu izan baino lehen. 

(A(Abuztuak 18 irailak 16)buztuak 18 irailak 16)
Gero eta gehiago kostatzen zaizu ohetik
jaikitzea. Egiteko dituzun gauza
mordoari errua botatzen diozu, baina
badakizu ez dela hori arazoa. Gauez bizi
denak ezin du eguna ondo aprobetxatu.
Hor dago koska!

(M(Marartxtxoak 21 apirilak 19)oak 21 apirilak 19)
Oporretan ezagutu zenuen laguntxoa
faltan sentitzen duzu. Hondartzatik
emandako paseoak, jaietan egindako
parrandak... Orain elkarregaz egonez
gero ez litzateke berdina izango.
Amestea baino ez zaizu geratzen. 

(E(Ekainak 19 uztailak 18)kainak 19 uztailak 18)
Diru gehiago irabazteko bideak bilatzen
ibili zara azken hilabeteotan, baina ez
duzu arrakastarik izan. Agian, diru
gutxirekin bizitzen ikastea komeni
zaizu. Ez pentsa hain zaila denik; zure
ingurukoek egiten badute, zeuk ere
egin dezakezu. 

(O(Otsailak 19 martsailak 19 martxtxoak 20)oak 20)
Zozoak beleari ipurbeltz. Zuretzat
egindako esaldia da hori. Ingurukoen
akatsei buruz dena dakizula dirudi;
zureak aldiz ezkutatzen dituzu.
Kontu handiz ibili! Ondo baino
hobeto dakizu, gaizkiesaka ibiltzeak
arazoak ekarriko dizkizula. 

(U(Uztailak 19 abuztuak 17)ztailak 19 abuztuak 17)
Mesedeak egiten ibili zara azkenaldian,
ingurukoei laguntzen. Laster egindako
lanagatik ordainsaria helduko zaizu,
eta ez da makala izango. Baina ez
pentsa gauza materialetan, askoz
gehiago balio duen zerbait izango da.  

(A(Azarzaroak 16 abenduak 20)oak 16 abenduak 20)
Aspaldiko lagunekaz aurkitzeak ilusio
handia egin badizu ere, mamu zaharrak
ekarri dizkizu burura. Ez zara iraganaren
esklabo izan behar. Horrela jarraituz gero ez
duzu sekula aurrera egingo. 

(U(Urriak 17 azarrriak 17 azaroak 15)oak 15)
Bikotea daukazunetik ez duzu zure
burua batere zaintzen. Horretaz jabetu
zaren arren, ez duzu onartu nahi.
Zerbait egiten duzunerako beranduegi
izan daiteke. 

(I(Irailak 17 urriak 16)railak 17 urriak 16)
Bakarrik egotea gero eta gehiago
gustatzen zaizu, eta horrekin larritzen
hasia zara. Ez pentsa gaixotasuna denik,
bakardadeak barruan daukaguna
kanporatzen laguntzen digu askotan. 

(A(Apirilak 20 maiatzak 19)pirilak 20 maiatzak 19)
Ama gehiago zaindu behar duzu.
Azken boladan ez diozu bisitarik
egin, eta beragaz egon zarenean, ez
diozu zelan dagoen galdetu. Hori bai,
bazkari gozoa prestatzen duenean
lehena zara mahaian esertzen.
Lotsabako hori!

(U(Urrtarrilak 20 otsailak 18)tarrilak 20 otsailak 18)
Zure txanda heldu da orain. Uda osoa
lanean eman ostean, opor batzuk
merezi dituzu. Baina nogaz joango
zara? Bakarrik joanda ere, ziur
primeran pasako duzula. Hurbildu
bidai agentziara, eta informa zaitez.
Ondo pasa!

(M(Maiatzak 20 ekainak 18)aiatzak 20 ekainak 18)
Motibazio falta duzu, baina ez zaitez
horrekin larritu. Agian, gauzak
patxadaz hartzea komeni zaizula esan
nahi du horrek. Bizitza gehiago
disfrutatu behar duzu; ez da dena gaur
egin behar. 

Illeta z/g (Sarrikobasoerikin bat)
T:94 430 69 42 /ALGORTA

• BIDRIERAK

• GRABATUAK AREA TEKNIKAREKIN

• IZPILU ERRALDOIAK

• INSTALAZIO OROKORRAK

• FUSIN

BATIZ KRISTALDEGIA

GETXOKO KIROL PORTUA
Arriluze z/g • Tel.& Fax: 94 491 53 21

ALGORTA • GETXO

prentsa • aldizkariak

G O I Z E A N

Prentsa - Fruitu lehorrak - Aldizkariak - Litxarreriak

Orduña Mendatea 1
T: 430 22 13

GETXO

Telletxe 13
T: 460 02 88
ALGORTA

“Gozoki eta prentsa, gutxi denik ez pentsa”

Usategi
kafetegia

Usategi parkea z/g,
Algorta

*Telf. erreserbak: 94 460 64 13

[flashback]

Algorta batela Areetan, 1966
Bizkaiko batelan “liguilla”/ ligatxoa/txapelketa urtero jokatzen zen ekaina aldera hainbat tokitan; Areeta zen horietako bat.
Bizkaiko zubitik atera eta Txurruka kairaino, hiru ziabogatara; hori izaten zen batelen ibilbidea. Partehartzaileak, ingurukoak:
Kaiku, Plentzia, Lutxana... Gipuzkoan ere jokatzen zen bertako txapelketa, eta Euskal Herritik kanpo, Kantabrian bakarrik.
Argazkikoak algortarrak dira, ez bakarrik batelariak eta gasolinontzikoak, baizik eta goialdeko ikuslerik gehienak ere (Juantxu
Agirre, Sarria, Pedro Uriarte (GB), Inazio Gutierrez “Pazientzia”, J. Manuel Amutio “Tolete”...).

Algortako batela: SANTI URIA (brankaria), Manolin Agirremota “Catalan” (GB), Pedro Seco “Empalmado”, Marcos Bretos
“Markitos”, Garcés (patroia).
San Inazio Gasolinontzia: Jesús Bretos (GB), Paco Bretos (GB), Josetxu Bretos, Adolfo Bretos (GB), Marcos Franco, Angel
García, Raquel García, Manolin Franco, Anton Barrueta (GB), Juan Arri (GB), German Zubizarreta “Napoleon” (GB),
Fernando Ortiz “Pelotari” (GB), Imanol Méndez.

MARCOS BRETOS “MARKITOSEK” UTZITAKO ARGAZKIA

Bittor Egurrola

denborapasa LUMA aldizkariaren eskutik

HITZ GURUTZATUAK

•Argia astekariaren hiru
hilabeteko harpidetza doan 

• Freexkue
liburua

www.argia.com

• Nor da?
• Beijinen egin du azkena

• Elastikotasunak eraman du gailurrera

• Telebistaren zirkuan ikus dezakegu orain

> Aurrekoaren erantzuna: Javier Otxoa

> Irabazlea:  Eneko Gisasola (Getxo) *

*deitu telefonoz goizez: 94 491 13 37

Bidali erantzuna eta zure izen-deiturak, asmatzen duzuenon artean
bi lagunentzako menu berezia zozketatuko dugu:

UK Uribe Kostako Aldizkaria. 171 posta kutxa 48990 Getxo
uk@aldizkaria.biz

asmatu eta irabazi > ARGIA astekariaren opariak

uk@aldizkaria.biz
gguurree ppoossttaa eelleekkttrroonniikkooaa

UUKK UUrriibbee KKoossttaakkoo AAllddiizzkkaarriiaa

ku

Ezker eskuin

Goitik behera
1. Jainko ezaugarriak dituena. 2.
Trukean hartzen den ezer. Erdi, hitz
elkarketan. 3. Hiru pare. Mugak
ezarri. 4. Infusio mota. Euritarako
jantzia. Isurkari mota. 5. Nahigabe.
Kontsonantea. 6. Emakume izena.
Gozo. 7. Bokala. Barre. A bikoitza.
8. Zuberoako herria, Arbaila Han-
dian. Musika nota. 9. Utzi aditzaren
oina. Pluralean, inoren urteak adie-
razten dituen hitza. 10. Nitroge-
noaren ikurra. Aski dela iritzi.

Soluzioak

1 2 3 4 5 6 7 8 9 10

1

2

3

4

5

6

7

8

9

10

1. Jostaketa lagun. 2. Getxoko auzoa, itsasertzean. Ogi, hitz elkar-
ketan. 3. Zezen zikiratu. Europako estatua. 4. Sodioaren ikurra.
Zurginen tresna. Kontsonantea. 5. Kimika adituak. 6. Etekina.
Amerikar jatorria adierazten duen aurrizkia. 7. Kontsonantea. Ez du.
Euskal Idazleen Elkartea. 8. Suari dariona. Gabezia. Nota, bokalik
gabe. 9. Baratze. … Bulba, Gogolen nobela bateko protagonista.
10. Lapurdiko ibaia. Eguzki.

JOSTALAGUN
AREETAOT
IDISUITZA
NAZERRAS
KIMIKARIAK
ONURAINDI
ZGABEEIE
KEAEZANT
ORTUTARAS
ATURRIEKI

52UK

[aitormenak]

“Bakarrik egon ahal izateko leku  
politak daude Donostian”

LABURREAN— Umetan hasi zen Asier Oruesagasti donostiarra aktore lanetan. 14 urterekin eman zioten bere lehe-
nengo paper finkoa Ander eta Konpainia telesailean, Zurriola eskolako antzerki taldean zegoela. Horren ostean, lana
ez zaio falta izan; pantaila handian zein txikian, lehenengo zein bigarren mailako paperak. 2005ean Skizo filmean
hartu zuen parte. Joan den urtean, Donostiako Zinemaldian estreinatu berri den La casa de mi padre filmean egin
zuen lan, Gorka Merchanen zuzendaritzapean. Gaur egun, Goenkale telesail arrakastatsuan ikus dezakegu Kevin
gazte arazotsuaren paperean.   

ASIER ORUESAGASTI > Aktorea

Testua: Maitane Nerekan 

Defini ezazu zeure burua berba bitan.
Langilea eta lotsatia.

Historiako zein pertsonaia miresten duzu gehien?
Zine zuzendari asko miresten ditut. Bat esatearren, Steven Spielberg.
Berezia da zinea ikusteko daukan modua. Bere pelikula bat ikusten
duzunean, erraz nabaritzen da berea dela. 

Zein filmetan egingo zenuke protagonistaren papera?
The Usual Suspects (Bryen Singer). Kevin Spaceren papera oso gustuko
dut.

Ohitura txarren bat al daukazu?
Atzazalak jatea. 

Aitor dezakezun bizio bat.
Ez dakit bizioa den baina, pelikulak ikustea esango nuke. 

Berriz egingo zenukeen bidaiarik ba al dago?
Ez dut gehiegi bidaiatu. Agian, Kanariar Irlak aukeratuko nituzke,
paisaiengatik. 

Zein da zure ametsetako bat?
Berriro ere zinean lan egitea.

Irakurri duzun azken liburua?
Pijama marradunaz jantzitako mutikoa (John Boyne). Sinplea eta polita. 

Zer huts egite ez duzu sekula barkatzen?
Lanean nire burua oso gaizki ikustea. 

Eguna ala gaua?
Egunez biziago nago; hobeto aprobetxatzen dut.

Euskal Herriko zure txoko kuttuna?
Donostia. Beti bizi izan naiz hemen; gainera, bakarderako leku on asko
ezagutzen ditut. m




